
Պետականօրէն կը համակարգուին հայութեան աշխատանքները՝   Հայոց Ցեղասպանութեան 
100ամեակին ընդ առաջ 

   Մայիս  30ին՝   Հայկական երկու հանրապետութեանց նախագահները,  Ամենայն հայոց 
կաթողիկոսն ու Մեծի տանն Կիլիկիոյ  կաթողիկոսը,  ՀՀ   կարգ մը նախարարներ,  պետական 
պաշտօնեաներ,  կուսակցութեանց ներկայացուցիչներ,  Սփիւռքի կազմակերպութեանց 
ղեկավարներ,  մասնակցեցան ՀՀ  կառավարութեան ընդունելութիւններու  տան մէջ  տեղի 
ո ւ նեցած   Հա յոց  ց ե ղ ա սպա ն ո ւ թ ե ա ն  100րդ  տարե լ ի ցին   ն ո ւ իրո ւած   մի ջո ցառո ւմները  
համակարգող պետական յանձնաժողովի անդրանիկ նիստին,  զոր կը վարէր նախագահ Սերժ 
Սարգսեան:    Ա յս   յանձնաժողովը  ստեղծուած  է  Ապրիլ  23ի ն նախագահի հրամանագրով:  
Բացման   իր  խօսքին  մ է ջ,  Սերժ Սարգսեան տեղեկացուց,  որ   յանձնաժողովի  նախօրոք  
յայտարարուած կազմը ընդլայնուեր է:    Այնտեղ ընդգրկուեր են նաեւ «Գալուստ Կիւլպէնքեան» 
հաստատութեան տնօրէններու խորհուրդի տեսուչ Մարտին Եսայեանը եւ  Հայ  օգնութեան 
միութեան կեդրոնական վարչութեան ատենապետուհի Վիքի Մարաշլեանը:    Յանձնաժողովի 
անդրանիկ նիստին մասնակցեցան 36 անդամներէն 34ը: 
   Ի ր խօսքին մէջ,  նախագահ Սարգսեան,  շնորհակալութիւն յայտնելով ներկաներուն,  որոնք 
ընդուներ էին յանձնաժողովի անդամ դառնալու իր առաջարկը,  եւ յատկապէս անոնց,  որոնք 
յատո ւ կ  ա յ ս   ն ի ստին   մասնակցե լ ո ւ   համար   է ի ն   ժամաներ   Հա յաստան,  նշեց.  «Հայոց 
ցեղասպանութեան հարցը մարդկութեան դէմ գործուած այդ յանցագործութեան 9 6  տարի անց 
դեռ բաց է բոլորիս՝   իւրաքանչիւր հայի համար»:    Բաց է,  քանի որ հնարաւոր չէ ընկալել  եւ  
հասկանալ  թուրքական պետութեան կողմից  իր  քաղաքացիների հանդէպ ծրագրուած  ե ւ  
իրականացուած բնաջնջման քաղաքականութիւնը:    Բաց է,  քանի որ հայ  ժողովրդի հանդէպ 
ի րա գ ո ր ծ ո ւա ծ   ո ճ ր ի   հ ետ ե ւա ն ք ն ե ր ը   ցա յ ս օ ր  չ ե ն   վ ե ր ա ց ո ւ ե լ,  չ նա յած   ի ն նո ւ կ է ս  
տասնամեակներին:    Բաց է,  քանի որ այսօր էլ  կան Մեծ Եղեռն իրականացնողների ուրացող 
հետեւորդներ,  որոնք   ջան ք   ո ւ   ե ռանդ   չ ե ն խնա յո ւմ   հա յոց  պատմութեան  ա յս   սե ւ   է ջը  
խեղաթիւրելու համար,  ե ւ   բաց   է,  քանի  որ  Մեծ Եղեռնը ուրացողները մեր ողբերգութիւնը 
դ ի տ ո ւ մ   ե ն   զ ո ւ տ   ո ր պ է ս   մ ի ջ ա զ գ ա յ ի ն  ք ա ղ ա ք ա կա ն ո ւ թ ե ա ն   մ է ջ   ի ր ե ն ց   հ ա մ ա ր  
անյարմարութիւններ ստեղծող երեւոյթ եւ չեն ընկալում իրենց ապաշխարանքով հատուցելու 
անհրաժեշտութիւնը»,  նշեց ՀՀ նախագահը: 
   Սերժ Սարգսեանը շեշտեց,  որ  մենք  խաղաղ  ժողովուրդ  ենք  ե ւ  պատրաստ ենք  որպէս  
հաւասարը հաւասարի հետ,  արժանապատուութեամբ խօսիլ,  նաեւ մեր հարեւաններու հետ. 
«Սակայն անկախ որեւէ  բանից ՝   մենք  երբեք   չենք հանդուրժելու Հայոց ցեղասպանութեան 
ժխտո ւմը   ե ւ  անարգանքը   մ եր  անմեղ   նահատակների  յ ի շատակի     հանդէպ»,  ընդգծեց 
նախագահը,  աւե լցնե լով  որ  մեր  ժողովուրդը  շնորհակալ  է   բո լոր  այն  մարդկանց,  որոնք 
պատմութեան ծանր պահուն ձեռք են մեկներ՝   փորձելով 

 

պաշտպանել  մեզ եւ  օժանդակել  մեզի .«Նրանցից ոչ մէկին  մենք   չենք  մոռացել,  իսկ Հայոց 
ցեղասպանութեան 100րդ տարելիցի միջոցառումները նաեւ նրանց յիշատակը ոգեկոչելու նոր 
հանգրուան կը լինեն»,  նշեց նախագահը:  Ազդարարելով որ «այսօր մենք պաշտօնապէս սկսում 
ե ն ք   Ց ե ղա սպան ո ւ թ եա ն  100տարե լիցին  նո ւիրուած  միջոցառումները  համակարգե լո ւ 
աշխատանքները«,  Սերժ  Սարգսեանը  նշեց,  ո ր  «խաղաղութիւն,  պատասխանատուութիւն, 
երախտագիտութիւն»  բ ա ռ ե ր ը   պ էտ ք   է   մ ե զ ի   ա ն ը ն դ հատ   ո ւ ղ ե կ ց ի ն   մ ե ր   ձ ե ռ նա ր կա ծ  
գործընթացին մէջ: 
   Նախագահի խօսքէն ետք,  Ամենայն հայոց կաթողիկոս Գարեգին Բ.ի   հետ յանձնաժողովի 
անդամները նիստը սկսան Տէրունական աղօթքով:    Այնուհետեւ,  Վեհափառն ու Մեծի տանն 
Կիլիկիոյ կաթողիկոս Արամ Ա.ը իրենց խօսքը ուղղեցին նիստի մասնակիցներուն: 
  Արտգործնախարար Էդուարդ Նալբանդեանը յանձնաժողովին ներկայացուց՝ արտերկրին մէջ,  
Հայոց ցեղասպանութեան 100րդ տարելիցին ընդառաջ   աշխատանքներու հարցեր:    Խօսք առին 
նաեւ Սփիւռքի նախարար Հրանուշ Յակոբեան,  Ցեղասպանութեան ինստիտուտթանգարանի 
տնօրէն Հայկ Դեմոյեան:    Ըստ   Դեմոյեանի,  սփիւռքի հայկական կազմակերպութիւնները եւս 
պէտք է Ցեղասպանութեան 100րդ տարելիցին ընդառաջ գործեն համատեղ:  Ինչ կը վերաբերի 
հասարակութեան մէջ տարածուած այն կարծիքին,  ը ստ   որո ւ ն  100  տարին լրանալուն պէս 
Ցեղասպանութեան ճանաչումը այլեւս իրաւական հետեւանքներ չի կրնար ունենալ,  Դեմոյեանը 
վստահեցուց,  որ միջազգային իրաւունքին մէջ նման որեւէ փաստաթուղթ գոյութիւն չունի: 
   ՀՅԴ Հայ դատի եւ քաղաքական հարցերու պատասխանատու,  յանձնաժողովի անդամ,  Կիրօ 
Մանոյեանի խօսքերով ՝   նիստի ընթացքին  յստակացուեցաւ,  որ  աշխատանքները  պէտք է  
տարուին հիմնական երեք ուղղութիւններով՝   «ներազգային ճակատ՝   աշխատանք հայութեան 
հետ:   Միջազգային ճակատ եւ աշխատանք՝   Ցեղասպանութեան հետեւանքների վերացման նոր 
փուլում»: 
   Յանձնաժողովի բոլոր անդամ կազմակերպութիւններու ներկայացուցիչները,  անհատները 
մինչեւ  աշուն  իրենց  գործողութիւններու   ծրագիրը  պիտի ներկայացնեն  յանձնաժողովի 
քարտուղարութեան: 
  Յառաջիկայ աշնան կը նախատեսուի յանձնաժողովի երկրորդ նիստը,  որ պէտք է յստակացնէ 
ու ամրագրէ յառաջիկայ 12 տարուայ համատեղ գործողութիւններու ծրագիրը:  

Զ գ ո յ շ   լ ա ւատե ս ո ւ թ եա մ բ   է   ո ր   կ'ող ջո ւնենք  ա յ ս  դրական  նախաձեռնո ւթի ւնը ՝   Հայոց 
ցեղասպանութեան 100րդ տարելիցին դէմ  յանդիման:   Պահանջելու  պէս պիտի խնդրէինք,  
սակայն,  որ ասիկա ըլլար իսկապէս լրջագոյն նախաձեռնութիւն՝   միացեալ համակարգուած 
ուժերով հետապնդելու մեր Պահանջատիրութիւնը,  եւ ոչ՝   հերթական ցուցադրական աքթ...:   
  Ա՛լ շատոնց հասած է ժամանակը,  կը խորհինք,  Հայոց ցեղասպանութեան ճանաչումէն անդին 
ու  գերիվեր,  հետապնդելու մեր անժամանցելի իրաւունքները՝   հիմք ունենալով յատկապէս 
ԱՄՆ նախագահ Վուտրօ Ուիլսոնի Իրաւարար Վճիռը,  ԱՄՆ մեծ կնիքով վաւերացուած:    Վճիռ՝  
ուր  ամրագրուած են  մեր իրաւունքները Վանի,  Պիթլիսի,  Էրզրումի եւ  Տրապիզոնի  վ րա յ,  
ընդհանուր առմամբ՝   103 ,599  քառ.  քմ:    Պիտի  կարենա՞նք   լ իարժէք  ե ւ   լ իիրաւ  կերպով 
օգտագործել  եւ  արդիւնաւորել  այս  «Իրաւարար Վճիռ»ը,  ո ր,  ըստ միջազգային իրաւունքի 
պատկան յօդուածին,  չունի վաղեմութեան ժամկէտ,  եւ  այսօր ալ  ուժի մէջ է  այնքան,  որքան 
ընդունման պահուն: 
   Պիտի կարեւորութեամբ ընդգծել,  որ՝  Ֆութպոլային դիւանագիտութենէն ծնունդ առած  
ՀայաստանԹուրքիա փրոթոքոլային արձանագրութիւնները եւ  ճանապարհային քարտէսը, 
որոշապէս կը ծառայեն միայն ու միայն Թուրքիոյ օգտին,  կը նպաստեն որ ան ամբողջովին 
խուսափի Հայոց  ցեղասպանութեան պատասխանատուութենէն եւ  անկէ  բխող հայկական 
իրաւունքներու եւ ի մասնաւորի հողային հատուցումէն:    Հետեւաբար,  պիտի կտրականապէս 
հրաժարիլ  հայավնաս  ո ւ   հա յա կ ո ր ծան  ա յ դ   ա ր ձանագ ր ո ւ թ ի ւ ն ն ե ր է ն   ե ւ   ն մա նատիպ  
պարտուողական քաղաքականութենէն. . . :    Ա յ ս   ն ո ր նախաձեռնութիւնը  ե ւ   ՀՀ  նախագահի  
հայրենաշունչ ելոյթները ՏէրԶօրի մէջ եւ ԱՄՆ նախագահ Վուտրօ Ուիլսոնի գերեզմանին մօտ 
մեզի կը ներշնչեն զգոյշ լաւատեսութիւն մը այդ ուղղութեամբ...:  
   Ա յ ս օ ր   մ ե զ ի   պ էտ ք   ե ն   քա ղա քական   մ իա համ ո ւ ռ   կա մ ք,  Պահանջատիրական նոր 
ռազմավարութիւն,  նպատակասլաց Պայքար՝   վերատիրանալու համար մեզմէ բռնախլուած 
Արեւմտահայաստանի Ուիլսոնեան տարածքներուն,  մեր պատմական իրաւունքներուն:   
  Հայոց ցեղասպանութեան հարիւրամեակին ընդ առաջ, պիտի կարենա՞նք ցուցաբերել ազգային 
արժանապատուութիւն եւ իրա՛ւ,  յանձնառու հայրենասիրութիւն. . . :    Ի  վերջոյ,  ժողովուրդներ 
արժանի կը դառնան իրենց հաւաքական ճակատագրին ու պատմութեան:  
Երան Գույումճեան 

######################################################################## 

  

Յայտարարութիւն  

Պարբերաթերթի հերթական համարները,  այսուհետեւ,  լո յս  պիտի տեսնեն ամէն ամսուան 
երրորդ Շաբաթը: Փոփոխութեան պարագային,  ձեզի կը հաղորդենք նախօրոք: 

   Շրջանաւարտից հանդէսները յատուկ  իմաստ  ո ւ  խորհո ւրդ   ո ւ նին:    Կրթական կարեւոր 
հանգրուան մը  կը  նշանաւորեն անոնք,  գեղեցիկ պսակումը՝   տարիներու աշխատանքի եւ 
մեկնակէտը՝   նոր ձեռքբերումներու... :    Հրաժեշտի յուզումնախառն ապրումներուն կը միանան 
նոր հանգրուանի մը  բերկրալի հեռանկարն ու  տեսլականը. . . :    Ահա թէ  ինչու  մթնոլորտը 
կ'ըլ լայ   յագեցած վարար ապրումներով,  բաժանման կսկիծով,  նոր  հորիզոններու  առթած 
խանդավառութեամբ,  յ ո յ ս   ո ւ  լ ո յ ս ո վ. . . :    Ա յ ս   բ ո լ ո ր ի ն   վ ր ա յ   կ'աւելնայ  ը նտանե կան  
հարազատութեան անփոխարինելի ջերմութիւնը՝   հայկական վարժարաններու պարագային: 

 
   Նման  մթնո լորտ  կը  տիրէր  Նիկոսիո յ Նարեկ  վարժարաններու  ամփիթատրոնին  մէջ ՝  
Չորեքշաբթի 15 Յունիս,  2011, կ.ե.  ժամը 6:30ի ն:    Ամավերջի հանդէսը կը հովանաւորէր Գերշ.  
Տ.  Վարուժան Արք.  Հերկելեան եւ կը նախագահէր   Հայ համայնքի Պետական Ներկայացուցիչ 
Տիար Վարդգէս Մահտեսեան: 
   20102011  տարեշրջանի շրջանաւարտները կը  կազմեն  1 0  հ ո գի  (Նիկոսիա՝   5 ,  Լիմասոլ՝   4, 
Լառնագա՝ 1)  Նախակրթարանի բաժինէն,  եւ 3  հոգի Միջնակարգի բաժինէն: 
   Օրուան հանդիսավարն էր ՝  հայագիտութեան  ո ւ սո ւ ց չ ո ւ հի   Տ իկ.  Մակի Էսկիճեան,  որ  
ձեռնհասօրէն վարեց հանդիսութիւնը: 
   Տնօրէնուհի Տիկ.  Վերա Թահմազեանի առաջնորդութեամբ,  շրջանաւարտներու հանդիսաւոր 
մուտքէն  ետք՝   վարժարանի երգչախումբը կատարեց Կիպրոսի,  Հայաստանի եւ  Նարեկ  
վարժարանի քայլերգները: 
   Տնօրէնուհի Տիկ.  Թահմազեան ներկայացուց տարեկան տեղեկագիրը,  ուր ան  յատկապէս 
յիշատակեց,  որ  Նարեկի  39ր դ շրջանաւարտից հանդէսը գեղեցկօրէն կը զուգադիպէր Մեծի 
Տանն Կիլիկիոյ Հայրապետ,  Արամ  Ա.  Կաթողիկոսի հռչակած «Մանուկի Տարուան»,  եւ անգամ 
մը  ե ւս   շեշտեց  որ  վարժարանին  առաքելութիւնը  կ ը   կա յանա յ ՝   լա ւ   հա յ   ո ւ   քաղաքացի 
պատրաստելուն մէջ:    Ան ամփոփ ներկայացուց Նարեկ վարժարաններու աշակերտութեան, 
ուսուցչական,  ուսումնակրթական  ե ւ արտադասարանային գործունէութեան ընդհանուր 
պատկերը:  Հուսկ՝   շ ն ո ր հակա լ ո ւ թ եան  խ օ ս ք   ո ւ ղ ղ ե ց  պատկան   մար մ ի ն ն ե ր ո ւ  ե ւ  
անձնաւորութեանց,  դպրոցներո ւ ն   ն կատմամբ  անոն ց   ց ո ւ ցաբերած  աջակցո ւթեան   ե ւ 
զօրավիգին համար: 

 
   Գեղարուեստական բաժինը յատուկ փայլ ու հմայք փոխանցեց հանդիսութեան:  Պարախումբը՝ 
աղջիկներէ բաղկացած,  հեզաճկուն ներդաշնակութեամբ ներկայացուց հայկական պար մը:  
Միջնակարգի շրջանաւարտները ապրումով ասմունքեցին  բանաստեղծ  Ժագ  Յակոբեանի  
բանաստեղծութենէն քաղուած հատուածներ,  իսկ նախակրթարանի շրջանաւարտներ խմբային 
արտասանութիւնը կատարեցին Ռափայէլ  Պատկանեանի  «Մեծ»  բանաստեղծութեան,  նոր 
իմաստ տալով օրուան խորհուրդին...: 
   Այնուհետեւ,  վկայականներու   ե ւ  մրցանակներու  բաշխո ւմը   կատարո ւե ցաւ   ձ եռամբ ՝   
Վարուժան Արքեպիսկոպոսի,  Տիար  Վարդգէս  Մահտեսեանի  ե ւ  տնօրէնուհի  Տիկ.  Վերա 
Թահմազեանի: 
   Հրաժեշտի սրտագրաւ ուղերձներ արտասանեցին Նունէ Թունճիկեան՝   հայերէնով,  Գառնիկ 
Գասպարեան՝   յունարէնով (  երկուքն ալ՝   Միջնակարգի բաժինէն)  եւ Սիմոնէաննա Արըճեան՝ 
հայերէնով,  Նախակրթարանի բաժինէն: 
   Ի ր  «Հուսկ Բանք»ին  մ է ջ,  տնօրէնուհին  յատկապէս ըսաւ.  «Սիրելի շրջանաւարտներ,  միշտ 
սիրեցէք ճշմարիտը,  ամուր կառչեցէք ձեր արժէքներուն  եւ  եղէք  տիպար անձեր,  որպէսզի 
ճակատաբաց եւ գլուխնիդ բարձր կարենաք շարունակել ձեր կեանքի ճանապարհը:    Հպարտ 
եղէք ձեր ազգութեամբ եւ ձեր կեցուածքով հպարտացուցէք ձեր ընտանիքն ու ազգը:    Ձեզ մօտէն 
ճանչցած ըլլալուս,  քաջ գիտեմ որ ձեր մէջ արդէն իսկ արմատացած են հայու դիմագիծն ու  
ազգային հպարտութիւնը:    Պահպանեցէք մեր ազգային արժէքները,  գործածեցէք հայ   լեզուն,  
զարգացուցէք մեր մշակոյթը եւ եղէք մեր ազգի պատուաւոր դեսպանները ու՛ր որ ալ գտնուիք:  
Ձեզի կը մաղթեմ փայլուն եւ  յաջող ապագայ մը,  սիրելի շրջանաւարտներ:    Ժամանակը ձեր 
բարեկամն է եւ աշխարհը՝  գորգ մը,  փռուած ձեր առջեւ:  Հաստատ քայլերով յառաջացէք»: 

 
   Ապա վարժարանի երգչախումբը,  ղեկավարութեամբ Պրն.  Ս.  Տէմիրճեանի եւ  դաշնակի 
ընկերակցութեամբ Երէցկին Թ.  Հապէշեանի,  խմբերգեց  «Ազգ Փառապանծ»ը   ե ւ,  աւանդոյթ 
դարձած «Հրաժեշտի երգ»ը, յուզելով ներկաները: 
   Հանդիսութիւնը վերջ գտաւ Տ.  Վարուժան Արքեպիսկոպոսի   Պահպանիչով: 
   Այս ուրախ առիթով,  սրտագին կը շնորհաւորենք մեր շրջանաւարտները եւ անոնց ծնողները,  
իրենց կը մաղթենք բարի երթ, նորանոր բարձունքնրու նուաճում՝  ուսումնական բնագաւառէն 
ներս,  ինչպէս նաեւ յետագայ կեանքի ճանապարհին վրայ ընդհանրապէս... ի ուրախութիւն եւ ի 
պատիւ իրենց ծնողաց, մեր համայնքին ու ժողովուրդին: 
Ե.  Գ.                 

######################################################################## 

  

Շնորհահանդէս – Գինեձօն 

 

   Ուրբաթ,  3  Յունիս,  2011ը ՝   Հա յ   գիր  ո ւ   գիրքի  տօն   էր,  Նիկոսիոյ  «Վահրամ Իւթիւճեան» 
սրահին   մ է ջ:    Արդարեւ,  խ ո ւ մ բ   մ ը ընթերցասէրներու  ներկայութեան,  շնորհահանդէսը 
կատարուեցաւ՝   Ազգային Առաջնորդարանի արխիւներէն քաղուած երեք հատորներու.1/ 
Ատանայի Վկաները եւ Ս.  Ստեփանոս Վկայարանը,  2/  Թղթակցութիւն Սահակ Բ.  Կաթողիկոսի 
ե ւ   Պ ետր ո ս  Ա ր ք.  Սարաճեանի,  3 /  Կիպրոսի  Թեմի   Հ ովո ւական  Կարգը   ե ւ Թեմական  
Կազմաւորումը:    Հատորներու խմբագիրն   է  Վարուժան  Արքեպիսկոպոս,  որուն  առաջին  
մտահոգութիւնը եղած է,  ինչպէս ինք կը գրէ,  «փրկել այդ նշխարները վերջնական կորուստէ»:  
Շնորհահանդէսը հովանաւորեց Տիկ.  Մակի Մահտեսեան: 

 

   Գինեձօնի աւանդական արարողակարգը կատարեցին՝   Վարուժան Արքեպիսկոպոսը եւ 
քահանայ Հայրերը՝   Տ էր  Մաշտոց  աւագ  քահանայ Աշգարեան   ե ւ   Տ է ր  Մոմիկ   քահանա յ  
Հապէշեան:   Այնուհետեւ,  գիրքերը ներկայացուց Պրն.  Եղիա Գայայեան,  բարձր գնահատելով 
յատկապէս Վարուժան Արքեպիսկոպոսի տքնաջան,  համբերատար,  երկարատեւ ու բծախնդիր 
աշխատանքը,  որուն շնորհիւ կարելի եղած էր  լոյսին ընծայել  այդ կարեւոր հատորները եւ 
կարեւոր  նպաստ մը   բերե լ   ո ՛ չ   միա յն  Կի լիկիո յ   կաթողիկոսութեան  քսաներորդ  դարու 
պատմութեան,  այլ  նաեւ ընդհանրապէս հայ ժողովուրդի ու  հայ  եկեղեցւոյ  ժամանակակից 
պատմութեան:    Այդ գիրքերը՝   հաւաքաբար եւ առանձինն,  վկայարանն են Կիլիկիոյ տխուր  
դէպքերու,  հայ ժողովուրդի տարագրութեան,  Սփիւռքի կազմաւորման,  հայոց եկեղեցիին ու  
մասնաւորաբար Մեծի Տանն Կիլիկիոյ կաթողիկոսութեան դիմագրաւած դժուարութիւններուն 
ու տագնապներուն եւ յարակից բազում ու բազմապիսի հարցերուն....:  Անոնք կը բովանդակեն 
նամակներ,  թղթակցութիւններ,  կոնդակներ,  տեղեկագիրներ. . . ,  որոնք կարեւոր սկզբնաղբիւր 
կրնան  ը լ լա լ   ո ե ւ է   ո ւ սո ւմնասիրողի,  կամ՝   հետաքրքրել  ընթերցողը առհասարակ:  Ան 

յատկապէս ըսաւ.«  Մաշումի  ե ւ  փճացումի  դատապարտուած  ա յդ  ձեռագիրներուն   լո յս  
ընծայումը,  ասկէ առաջ,  ոչ  ոք  նախաձեռնած էր:    Ոչ  ոք  փորձած էր  խմբագրել,  գրաշարել,  
համադրել եւ հրատարակել:   Այդ հսկայածաւալ աշխատանքին համար կը պարտինք Վարուժան 
արքեպիսկոպոսին,  ո ր խիստ է ու խստապահանջ,  բծախնդիր է ու հետեւողական,  բայց իբրեւ 
ոսկեդարեան շրջանի մերօրեայ գրիչ,  տարիներու վրայ երկարող իր համբերատար եւ յամառ 
աշխատանքով,  կրցաւ ապագայ ուսումնասիրողին ու պատմագէտին անգնահատելի ատաղձ եւ 
պաշար հայթայթել,  կրցաւ  մեր  անցեալը  կորուստէն  փրկե լ  ե ւ  ա յդ  անցեալը  ապագային 
յանձնել»:        Նմանատիպ  չորրորդ   հատոր  մըն  ա լ ՝   «Տարագրութիւն,  Որբեր,  Մելգոնեան 
Հաստատութիւն»   խմբագրած է Վարուժան Արքեպիսկոպոս,  որ կը սպասէ իր մեկենասին...:  Իր 
խօսքի աւարտին, ան սրտագին շնորհաւորեց Վարուժան Արքեպիսկոպոսը եւ ըսաւ.«  Սրբազան 
Հայր,  թող անսպառ մնայ Ձեր բեղուն գրիչին ձայնը:  Ձեր վարձքը կատար, Սրբազան Հայր»: 
   Հուսկ խօսք առաւ հատորներու խմբագիր՝   Վարուժան Արքեպիսկոպոս, ո ր շնորհակալութիւն 
յայտնեց գիրքերու  տպագրութեան ծախսերը հոգացած Գալայճեան Հիմնարկին,  Գալուստ 
Կի ւ լպ է ն կ եան   Հ ի մ նարկո ւ թ եան   ե ւ   Կ իպրոսի  Ա զ գա յ ի ն  Ի շխանո ւ թ եան:    Նմանապէս, 
երախտագիտութիւն  յա յտնեց  Պրն.  Եղիա Գայայեանին,  որ  մեծապէս  օգտակար  եղած   էր  
հատորներու տողաշարական, էջադրական եւ յարակից աշխատանքներուն: 

 
   Ներկաները նաեւ  առիթը ունեցան սեփական աչքերով տեսնելու  հաստափոր ձեռագիր 
տետրակները,  որոնք ցուցադրուեր էին ա յնտեղ. . . :    Սրտաճմլիկ  տեսարան մը  կը պարզեն  
անոնք իրաւամբ ալ.. . :    Շատ բարակ թուղթի վրայ արձանագրուած բառերն ու գիրերը կարծէք 
ա յ լանդակո ւեր   ո ւ   դարձեր   ե ն  երբեմն  ամբողջովին  անընթեռնե լի,  ժամանակի աւերիչ  
ազդեցութեան տակ:    Հետեւաբար,  փճացումի եզրին հասած այդ ձեռագիրները վերջնական 
կորուստէ փրկելը ,  զանոնք խմբագրելն ու հրատարակելը մեծապէս գնահատելի եւ  գովելի 
աշխատանք է,  զ որ   կատարեր   է   Հա յ   գ իր   ո ւ   գ իրքի   ն ո ւ իրեա լ,  Թեմիս Կաթողիկոսական 
Փոխանորդ Վարուժան Արքեպիսկոպոս:   
   Վարձքը Կատա՛ր   ե ւ  Գրիչը   Դալա՛ր: 
Երան Գույումճեան      

######################################################################## 

  

Մարզական  Օր  Նարեկէն  Ներս 

 

   Չորեքշաբթի,  25  Մայիս,  2011, կ.ե.  ժամը 5:00ին՝   Նիկոսիոյ վարժարանի խաղավայրին վրայ 
տեղի ունեցաւ Նարեկ վարժարաններու  Տարեկան Մարզական Օրը,  հովանաւորութեամբ՝   
Գերշ.  Տ.  Վարուժան Արք.  Հերկելեանի եւ նախագահութեամբ՝   Հայ համայնքի  Պետական 
Ներկայացուցիչ  Տիար Վարդգէս Մահտեսեանի:    Մարզական օրուան  կազմակերպիչն  ու  
ղեկավարն էր Օրդ.  Մարգրիտ Գազանճեան: 
   Հայաստանի, Կիպրոսի եւ Եւրոպական Միութեան դրօշակներով՝   աշակերտներու մուտքէն ու 
տողանցքէն  ետք,  ջահավառումը  կատարուեցաւ  ձեռամբ  Պրն.  Վարդգէս Մահտեսեանի: 
Աշակերտութիւնը  միասնաբար   երգեց  Կիպրոսի,  Հայաստանի եւ  Նարեկի  քայ լերգները,  
երաժշտութեան ընկերակցութեամբ:    Մարզիկի խոստումէն ետք, ուր կը շեշտուէր հաւատարիմ 
մնալ  մարզական ոգիին  եւ  բարձր  պահել  դպրոցին  ու հայութեան պատիւը,  յաջորդաբար  
կատարուեցան  ե ր կ ո ւ   պ ա ր ե ր   ՝   «Երազանք»ը   ե ւ   կ ի պ րա կա ն  «Սիրտոս»ը,  համաչափ 
ներդաշնակութեամբ եւ գեղարուեստական բարձր որակով:   

 
   Ողջոյնի խօսքով հանդէս եկաւ տնօրէնուհի Տիկ.  Վերա Թահմազեան,  որ ընդգծեց մարզական 
խաղերու կարեւորութիւնը՝   առողջ  մարմնի,  հ ո գիի   ե ւ մտքի  կազմաւորման,  նկարագրի 
կերտումին,  համագործակցութեան եւ պատկանելիութեան ոգիի ամրապնդման,  ինչպէս նաեւ՝   
ճնշումի տակ պատասխանատուութիւն ստանձնելու վարժութեան ձեռքբերման ուղղութեամբ:  
Ան նաեւ նշեց,  որ կարեւորը՝   խաղերու որակին մէջ էր,  եւ ոչ՝ անոնց արդիւնքին:    Նմանապէս՝   
յաղթանակը համեստօրէն,  իսկ  պարտութիւնը  բարձր տրամադրութեամբ  տանելուն  մէջ:  
Տնօրէնուհին  ա ն դ րադար ձա ւ   նա ե ւ   տար ո ւա ն   մ է ջ   կա յա ցա ծ   մ ի ջդպրոցական բազում  
մրցոյթներուն,  որոնց հիման վրայ նաեւ պիտի տրուէին մրցանակները: 
   Այնուհետեւ,  բոլոր դասարաններու աշակերտներուն մասնակցութեամբ,  խումբ առ խումբ 
տեղի   ո ւ նե ցան   վազքի,  արգելավազքի եւ խառն   վազ ք ի   զանազան   մ ր ց ո ւ մ ն ե ր,  բարձր 
խանդավառութիւն ստեղծելով աշակերտութեան եւ ներկաներուն մօտ: 
   Բարձր դասարանցի աղջիկներ ու մանչեր մասնակցեցան՝   տեղւոյն վրայ կատարուող Պասքէթ 
Պոլի,  Ոտնագնդակի  ե ւ  Վո լ է յ  Պո լի  խաղերուն:    Ուժերու գերլարումով   կատարուեցաւ՝   
ներկաներուն կողմէ մշտապէս   սպասուած,  աւանդական  պարանաձգութիւնը՝   աղջիկներու եւ 
տ ղ ո ց   մ ի ջ ե ւ   ե ւ   ա ւա րտե ցա ւ աղջիկներո ւ ն   յաղթանակով,  որոնք   յա յտնապէս  աւե լ ի  
մարտականօրէն էին տրամադրուած. . . :    Տեղի ունեցաւ նաեւ գունդերու հրում,  միջնակարգի 
աշակերտներու մասնակցութեամբ: 
   Մրցանակաբաշխութեամբ  վերջ  գտաւ ՝   մ ա ր զա կա ն   բ ա ր ձ ր   ո գ ի   ո ւ   հ ա ւ ա քա կա ն 
խանդավառութիւն ներշնչող այս տպաւորիչ ձեռնարկը:   Վա՛րձքը կատար բոլորին: 
Ե.  Գ.   

Հայ Դպրոցը՝  Միշտ Ազգային Օրակարգի Հիմնախնդիր 

 

   Ուսումնական տարեվերջի  այս  օրերուն,  մեր մտածումները  դարձեալ   կ'ուղղուին  հայ  
դպրոցին,  հայեցի կրթութեան,  թէեւ պարտինք ընդգծել որ Ազգային օրակարգի անբաժանելի 
հիմնախնդիր են անոնք:    Այո,  որովհետեւ՝   առանց հայ դպրոցին ջամբած հայեցի կրթութեան,
առանց  հա յոց   լ ե զո ւին   ո ւ   մ շակո յթին,  պիտի կարենա՞նք   յառաջ  տանի լ  ազգային  մեր  
Գոյապայքարը սփիւռքեան այս  ափերուն  վրայ  ի  մասնաւորի. . . :    Պիտի կարենա՞նք հայօրէն 
տոկալ ու տեւել,  եթէ պարպուած ըլլանք մեր բուն ինքնութիւնը կազմող հայ Բառ ու Բանէն,  
հայոց լեզուէն եւ խորթացած՝   անոնց հետ անմիջականօրէն առնչակից,  հայ գիր ու գիրքէն,  հայ 
մշակոյթէն...: 
   ՅետԵղեռնեան հայ սփիւռքը՝   հայրենահանուած ու արմատախիլ,  եթէ կրցաւ դիմանալ դար մը 
ամբողջ եւ գոյատեւել որպէս հայ հաւաքականութիւն,  ատիկա վստահաբար կը  պարտի  ան, 
գերազանցօրէն,  ի ր   հա յ   վարժարաններո ւ   ցանցին,  ո ւ ր   հա յ ո ց   լ ե զ ո ւ ն,  հայ  գ ի ր ն   ո ւ  
գ րականո ւթի ւ ն ը   ե ւ  անո ն ց մով   ստեղ ծ ո ւած   հա յ ե ց ի   ո գ ի ն   ո ւ   շ ո ւ ն չ ը  փոխանցո ւ ե ցան
իրերայաջորդ սերունդներուն,  օղակ առ օղակ շաղկապելով  զանոնք  իրարու,  որպէս մէկ
ժողովուրդի  մը  զաւակները,  մ էկ   մ շակո յթի   ո ւ   մ էկ  պատմութեան  ժառանգորդներն   ո ւ
կրողները:   
   Չկար հայրենիքը՝   բռնագրաւուած Արեւմտահայաստանը,  սակայն  կար ա ն ո ր   ո գ ե ղ է ն,  
հոգեմտաւոր պարունակը՝   լեզու,  մշակոյթ,  պատմութիւն ու արժէքներ,  որոնք՝  հայ դպրոցի 
յարկին տակ,  հայակերտեցին հայ մատղաշ հոգիները. . . :    Սերունդ     պատրաստուեցաւ:    Այդ 
սերունդ պատրաստողները էապէս եղան,  հայ  ծնողներուն հետ միատեղ,  հայ ուսուցիչները
գլխաւորաբար,  որոնք  Մեծ   եղան`  յատկապէս իրենց կոչումին եւ  առաքելութեան բարձր 
գիտակցութեամբ  եւ  յանձնառութեամբ,  ոգի   ներշն չե լ ո ւ,  մթնո լորտ  ստեղծե լո ւ   իրենց  
նուիրումով ու կարողութեամբ:   
   Գուցէ տաբե՞ր էին պայմաններն ու պարագաները.. . :    Վստահաբար՝   այո,  մանաւանդ որ դեռ 
թարմ ու ապրող յուշ էր կորսուած հողը՝   Արեւմտահայաստանը,  հողին կանչը՝   այրող կարօտ 
ու մնայուն յաճախանք,  մտասեւեռո՛ւմ. . . :    Հայերէնը,  հայ մշակոյթն ու պատմութիւնը,  հայեցի 
կրթութիւնը՝   էական կենսապայման ազգային գոյերթի...:  
   Ժամանակի  թաւալքին  հետ,  սակայն,  հա յ ո ւ   բ եկորներո ւ ն   մ օտ,  ա ՛ լ   ք ի չ   թ է   շ ա տ  
կազմակերպուած հայագաղութներու վերածուած,  տակաւ աղօտեցան՝     իրենցմէ բռնախլուած
Արեւմտահայաստանի պատկերը,  անոր  առթած այրող  կարօտը,  յ ո ւ շն  ո ւ  յիշողութիւնը...:  
Տակաւին,  անոր վերատիրանալու Պահանջատիրական պայքարը կարծէք տեղի տուաւ Հայոց 
Ցեղասպանութեան միջազգային ճանաչումը ապահովելու  գործընթացին:    Զուգահեռաբար, 
հայօրէն տոկալու եւ տեւելու կորովը կորսնցուց իր թափն ու նպատակասլացութիւնը:   
   Հա յ ո ց   լ ե զ ո ւ ն   ե ւ ս,  մեր  Մեծասքանչը,  բռնեց  նահան ջ ի  տխո ւ ր   ճամ բան. . . :    Օ ր է   օ ր
կ'աղաւաղուին  անոր  բառապաշարը,  շարահիւսութիւնը,  լեզուամտածողութիւնը. . . :    Հայ 
դպրոցն ալ,  հայոց լեզուին հետ միատեղ,  կ ը գտնուի զառիթափի վրայ:    Քիչ մը ամէն տեղ,  ան
մոռցած կը թուի ըլլալ իր գոյութեան իմաստն ու առաքելութիւնը:    Երկլեզու,  եռալեզու ուսման 
ծիրէն ներս,  ան տակաւ կը կորսնցնէ՝   միւս լեզուներուն հետ համազօր ըլլալու իր իրաւունքը,  
երբ բացի հայերէն դասանիւթերէն,  միւս բոլոր առարկաները՝   գիտութիւն,  թուաբանութիւն,
աշխարհագրութիւն. . . ,  կը դասաւանդուին այլ լեզուներով,  ե ւ,  հետեւաբար,  հայ աշակերտը կը  
ստիպուի աշխարհը ընկալել,  մտածել այլ լեզուներով,  փոխան մայրենիին:    Այս մասին պէտք է 
մտածել լրջօրէն...: 
   Պիտի կարենա՞նք ինքնաճանաչման սթափ հայեացքով,  ճիշդ  ախտաճանաչում  ընել  եւ  
ընդունիլ որ կայ Տագնապ հայոց լեզուի՝   նոյնինքն հայ վարժարանին մէջ:    Պիտի կարենա՞նք 
զառիթափի այս ընթացքը կասեցնել,  թէ՞՝   պիտի կրկնենք տեղատուութեան ասպետներու 
յանկերգը,  թէ այս ընթացքը անխուսափելի է...: 
   Զառիթափի ընթացքը կասեցնելու համար,  պիտի մտածել ազդեցիկ ճար ու դարմանի մասին:  
Այս ուղղութեամբ,  առաջնահերթ խնդիր է,  կը խորհինք,  վերանորոգել մեր գիտակցութիւնն ու
հաւատքը,  թէ հայոց լեզուի դերը վճռորոշիչ է մեր ժողովուրդի գոյապայքարին համար, անոր 
զուգընթաց՝   Հայ Դատի պահանջատիրութեան համար:    Առանց հայոց լեզուին,  կը մնան միայն 
ծագումով հայեր,  հայանուն թէ հայասէր,  առանց ազգային բովանդակութեան:    Իսկ կարելի՞ է 
արդե օ ք   Հա յ  Դատ   հ ետապն դ ե լ,  այսինքն՝   մեզմէ  բռնախլուած  Արեւմտահայաստանի 
իրաւատիրութեան համար պայքարիլ՝   հաւաքականութեան մը համար,  որ ա՛լ պարպուած է իր 
ազգային բովանդակութենէն,  ա ՛ լ   դադրած   է   հա յ   ը լ լա լ է:    Այլ խօսքով ՝   հայ  ժողովուրդի 
Գոյապայքարի եւ հայ ժողովուրդի Պահանջատիրութեան Պայքարի անբաժանելի մասն է Հայոց 
Լեզուն,  անոր կենսունակ, անաղարտ պահպանման հիմնախնդիրը: 
   Այս տրամաբանութեամբ ալ,  հայերէնի ուսուցումը հայկական վարժարաններուն մէջ,  պէտք չէ 
ձգուի պատահականութեան,  պէտք չէ յանձնուի մանաւանդ այնպիսի անձանց,  որոնք միայն 
ապրուստ մը ճարելու համար կը գտնուին այնտեղ,  եւ չունին անրաժեշտ պատրաստութիւնն ու 
կոչումը:    Հայերէնի ուսուցումը,  պէտք է ըլլայ՝   բանիմաց,  լաւապէս պատրաստուած,  իրենց 
կոչումին  ո ւ   ա ռաք ե լ ո ւ թ եան  խ ո րապէ ս   գ իտակի ց,  զ ո հ ո ղ ո ւ թ եան   ո գ ի   ո ւ ն ե ց ո ղ   հա յ  
ուսուցիչներու կողմէ:    Անոնք են,  որ պատմական,  ապագայակերտ պատասխանատուութիւնը 
ունին Հայ Սերունդ պատրաստելու,  Պահանջատէր հայ սերունդ: 
   Այդ սերունդը կը պատրաստուի,  երբ  կան հայեցի կրթութեան համապատասխան ոգի եւ  
մթնոլորտ,  ո րակ   ո ւ   մակարդակ:    Մթնոլորտ՝   ո ւր  հրամայական անհրաժեշտութիւն  է  
անվերապահ փոխգործակցութիւնը ՝   տնօրէնուսուցիչծ ն ո ղ ք   ե ռ ա ն կ ի ւ ն ի ն   կ ա զ մ ո ղ  
անհատներուն  մ ի ջ ե ւ:    Ա ն հ ր ա ժ ե շ տ   ե ն ՝   հաւատքը,  ա ն սակար կ   ն ո ւ ի ր ո ւ մ ը,
իրարհանդուրժողութեան եւ  իրերօգնութեան բարձր ոգին ու  տրամադրութիւնը:    Միասին 
աշխատելու,  տեւաբար եւ հետեւողականօրէն կատարելագործուելու կամքն ու կորովը,  ճիգն ու 
ջանքը,  ժամանակին  հետ  քա յ լ  պահե լո ւ նախանձախնդրութիւնը:    Եւ,  մասնաւորաբար՝
հոսանքն ի վեր թիավարելու մաքառումի վճռակամութիւնը: 
   Գլխաւոր նախադրեալներ՝   ասոնք,  որոնք Հայ  Դպրոցը կրնան  լիարժէք կերպով ընծայել  
հիմնական  առանցքը  ազգայինքաղաքական  առողջ  դաստիարակութեան  ե ւ   դարբնոցը
վաղուան հայ սերունդներուն: 
Երան Գույումճեան       

Նիւթեր 

*  Ֆրանսահայ   Ներհուն Մտաւորական,  Արեւմտահայերէնի Պահպանման Նուիրեալ   Դոկտ. 
Վարդան Օզինեանի հետ 

* նախկին սփիւռքահայ եւ ազատամարտիկ Ալեք Ենիգոմշեանի հետ 

  

Ֆրանսահայ   Ներհուն Մտաւորական, Արեւմտահայերէնի Պահպանման Նուիրեալ  
Դոկտ. Վարդան Օզինեանի հետ 

   «Հայաստան կը  կարծէ  որ  Սփիւռքը  իր գաղթավայրերու  մէկ համախմբումն է  զանազան 
երկիրներու մէջ»  

   Մայիս 2011ի վերջերուն,  արձակուրդով Կիպրոս կը գտնուէր Դոկտ.  Վարդան Օզինեան,  իր  
տիկնոջ՝   Տիկ.  Գոհար Գէորգեանի հետ (դուստրը՝   յայտնի մանկավարժ Պօղոս Գէորգեանի):  
Օգտուելով այդ առիթէն,  հարցազրոյց  մը ունեցանք  ի ր ե ն   հ ետ,  ծանօթանալու համար իր 
տեսակէտներուն՝   ինչ կը վերաբերի հայ կեանքը յուզող խնդիրներուն ընդհանրապէս եւ հայ 
Սփիւռքին մասնաւորապէս: 
   Անդրադառնալով  Դոկտ.  Օզինեանի  կենսագրութեան,  ն շ ե ն ք   ո ր   ա ն   ծ ն ա ծ   է  
Կոստանդնուպոլիս՝   հայ առաքելական ծնողքէ:    Աւարտելէ ետք Պոլսոյ Ազգային Կեդրոնական 
վարժարանը,  մասնագիտացած է Physicի,  Physical Chemistryի.  ե ւ  Mathematicsի  գծով,  ապա 
նաեւ՝   տնտեսագիտութեան,  ք ա ղա քա կա ն   գ իտ ո ւ թ ի ւ ն ն ե ր ո ւ   ե ւ   յ ա րա կ ի ց   ո ւ ս մա ն  
բնագաւառներու:    Իր պատրաստութեան առաջին քայլերը եղած են նախ Պոլսո յ  մէջ,  յետոյ՝   
Զուիցերիա, Փարիզ,  Սթոքհոլմ, Միացեալ Նահանգներ՝   Մասաչուսեցի շրջանին մէջ:  Աշխատած 
է միջազգային,  միջպետական յայտնի   ընկերութիւններու մօտ...:    Պետական եւ միջպետական 
տնտեսական  յարաբերո ւթի ւններո ւ   քաղաքականո ւթի ւնը   ճ շդե լ ո ւ   ե ւ   ի բր  ա յ դ   մարդո յ ժ  
պատրաստելու  հարցերը   զ ո ւ գահեռաբար   մտած   ե ն   ի ր  պարտականո ւթի ւ ն ն երո ւ ն   մ է ջ,  
դիւանագէտի հանգամանքով:    Եղած   է   նաեւ քաղաքակրթութիւններու  եւ  հայոց մշակոյթի 
բարձրագոյն ուսմանց պատասխանատու ի Փարիզ: 

Նախ շնորհակալութիւն,  յարգելի Պրն. Օզինեան,  որ ընդառաջեցիք մեր հրաւէրին եւ ձեր սուղ 
ժամանակէն տրամադրեցիք այս   հայօգուտ հարցազրոյցին համար:    Յա յտնի   է   մեզի   ձեր  
գլխաւորած Շարժումը՝   Արեւմտահայերէնի պահպանման ի խնդիր:    Ու՞ր կը գտնուի ներկայիս 
այդ շարժումը եւ ի՞նչ են ակնկալութիւնները:   
Այդ աշխատութիւնը սկսած է առաջարկովը Եւրոխորհուրդի,  Փոքրամասնութեանց լեզուներու 
պաշտպանութեան ընդհանուր Տնօրէնին:  Որովհետեւ երեք տարի մասնակցեցանք միջազգային 
ժողովներու,  որոնց օրակարգի նիւթը՝   փոքրամասնութիւններու լեզուներու հարցերն էին,  
մասնաւորաբար վտանգուած  լ ե զո ւ ներո ւ,  ո ր ո ն ց   կար գ ի ն   է   հա յ ե ր է ն ը,  ի   մասնաւորի  
արեւմտահայերէնը:    Այդ երեք տարիներու ընթացքին ներկայացուցինք պատկան հանրութեան 
արեւմտահայերէնի հոլովոյթը,  պատմութիւնը,  ծագո ւմը   ե ւ   մ ի ւ ս խնդիրները...:Նաեւ  այդ  
լեզուով մարդուժի պատրաստութեան համար էական եղող վարժարաններու  հարցերը եւ  
վերլուծում մը,  որ կը բխի տարիներու փորձառութենէս...:    Արեւմտահայերէնի տեսանկիւնէն,  
ի ՞ ն չ   հար ց ե ր   ո ւ ն ի ն ք ՝   արտաքին  թ է   ն ե ր ք ի ն:    Արդ էն  փոքրամասնական   լ ե զ ո ւ ի   մ ը 
պահպանո ւթի ւ ն ը   հ ո սանքին   դ է մ   թ իավարե լ ո ւ  խնդիր   է,  ո րովհետե ւ   իր   շ ր ջավա յրը 
մեծամասնութեան մը լեզուն է:  Մենք գիտենք որ արեւմտահայերէնը երբեք պետական լեզու մը 
չէ եղած,  բայց ազգային լեզու եղած է,  կայսրութիւններու մէջ պատրաստուած լեզու մը եղած է,  
իր հոլովոյթը բաւական հետաքրքրական է եւ արդիւնքն ալ,  ըսենք թէ,  գերազանցօրէն գովելի է: 
Հայեցի կրթութիւնը վերաշխուժացնելու համար,  ի՞նչ նախադրեալներ անհրաժեշտ են,  ըստ 
ձեզի:   
 Վարժարանն է մեզի համար ամէնէն կարեւորը,  որովհետեւ փոքրամասնութիւն ըսուածը կը 
գտնուի ովկիանոսի մը մէջ,  ուր պիտի թիավարէ:    Թիավարելու օրինակը,  ըսենք եթէ  ճիշդ  
ըլլար,  անոր   յաջող   ընթացքը   կո ւ   գա յ   նախ  ամո ւր   վարորդներէ,  ամուր կառոյցներէ...:  
Փոխաբերութեան այս պատկերով,  ըսենք որ ուսուցիչն է ամենակարեւորը,  անոր քով կու գայ 
վարչական մասը, այսինքն վարժարան մը իսկապէս կառոյցի վերածող մասը ,  ուր տնօրէններ 
կը պատրաստուին այսօր  աշխարհի վրայ,  ի սկ   մեր   մ է ջ,  ցաւ   ի   սիրտ,  կարե լի   է   ըսե լ   որ  
աւանդական ձեւով  կ ը   գ ո ր ծ է   դ ե ռ   ե ւ   շատ   քի չ  անգամ   է   ո ր  ա յ ս մարդիկը  իսկապէս  կը  
պատրաստուին...:   Ուրեմն,  հայեցի կրթութեան համար,  վարժարանը,  վարժարանի համար 
ուսուցիչը,  տնօրէնութիւնը,  ծնողները,  որոնք տեսակ մը հում նիւթը հայթայթողներն են եւ  
մրցունակ վարժարաններ ունենալը անհրաժեշտ են:   

 
Իսկ այդ բոլորը ոգի կրնա՞ն ստեղծել... 
Կրնան  ստեղծե լ,  բ ա յ ց   պ է տ ք   է   ը ս ե լ   ո ր ՝   դ ա ր ե ր ո ւ   ը ն թ ա ց ք ի ն,  երբ   կղզիացումը  
պաշտպանութեան  մ ը   ձ ե ւ ն   է ր,  ա յ լե ւս  անկարելի   է  ա յդ  կղզիացումը  ո ւնենալ,  այսինքն 
կեթթոներու մէջ կարելի չէ ապրիլ մշակոյթ մը պահպանելու եւ ստեղծելու համար:  Վարժարան 
մը կղզի մը չի կրնար ըլլալ իր գտնուած շրջանին մէջ:  Հայկականութիւն խաղալու համար չէ որ 
կրնանք ըսել թէ հայերէնը մշակոյթի մը լեզուն է,  եւ մշակոյթներու զանազանութեան մէջ իր 
տեղը ունի:    Ոչ իբրեւ հայ ըլլալով խորհինք ասիկա:  Առարկայականօրէն խորհելու եթէ ըլլանք,  
բազմամշակոյթ աշխարհի մը մէջ  կ'ապրինք,  եւ  որքան որ մարդիկ պատրաստուած են այդ 
զանազանութեանց մէջ,  այնքան աւե լի  տեղ  ունին,  այնքան նուազ դժուարութիւններ ունին 
կեանքին մէջ:    Հետեւաբար եթէ հայկական վարժարանը մրցունակ է, կը կարծեմ կը բաւարարէ 
այս պայմանը:  Եւ կը կարծեմ որ ամբողջ մարդկութեան համար ալ կարեւոր է այս: 
Կը  խօս է ի ք  ա շխատանոցն երո ւ   մասին,  կ ը  յ ի շ ե մ,  վարժարանները աշխուժացնելու 
ուղղութեամբ:   Ինչպէ՞ս կը պատկերացնէք ատիկա: 
  Ուրեմն ատոր մէկ փորձը մենք ըրած ենք Փարիզի մէջ,  նոյնիսկ Պոլսէն ուսուցչուհիներ 
բերելով:    Չեմ կրնար ըսել որ յաջողութիւն մըն էր ատիկա,  սկսելով նախ իրենց տնօրէններէն,  
իրենց հոգաբարձուներէն եւայլն,  որոնք ոչ  միայն  սկեպտիկ էին  այ լեւ  կ'ընդդիմանային...:  
Մինչդեռ՝   Պոլսէն բերած մեր ուսուցչուհիներու,  տեսակէտով մը քաջալերողը եղաւ ուսուցչաց 
հիմնարկի վարչութիւնը:    Պոլսոյ մէջ կայ ուսուցչաց հիմնարկ մը,  որ  լուրջ մարդոց ձեռքն է,  
կան  մէջը  ո ւսուցի չներ,  կան  նո յնիսկ  գործարարներ,  հաշուետուութիւն  կ ա յ,  ո չ   միա յն  
նուիրատուներուն,  այլ նաեւ երկրի իշխանութիւններուն հանդէպ,  որոնք ի վերջոյ հետամուտ 
են  տեսնե լո ւ   որ   զեղծարարութիւն   կա յ  թէ   ո չ:    Կրթասէրը  որ  ա յդ  գործով  զբաղեցաւ  ե ւ  
ձեռնարկեց տկար   է  ա յ դ   ո ւ ղղո ւթեամբ  ամբողջ   գործը   իր   վրա յ  առնե լ ո ւ. . . :    Փորձեցինք՝  
ծախսերով թէ այլապէս,  Կեդրոնական սանուց միութիւնը անուանիօրէն մասնակցեցաւ...:  
Հայկական մարդուժի պատրաստութեան համար,  Կիպրոսը բաւական ձեռնտու տեղ մըն է,  ըլլայ 
իշխանութիւններուն ընձեռած բարեացակամութեան,  ը լ լա յ  երկրին  փոքրութեան համար, 
որուն շնորհիւ կարելի կ'ըլլայ դիւրաւ համախմբել:    Եթէ կարելի ըլլայ,  այս երկրին մէջ,  պէտք է 
առնուազն երկու անգամ տարին հաւաքոյթ կազմակերպուի...:  Եւ աշխատանոցի իմաստը սա է 
որ՝   ո չ   թ է   վ ա ր դապ ետակա ն   դա սախ օ ս ո ւ թ ի ւ ն ն ե ր   ը լ լ ա ն,  ա յ լ  փոխանակումներ  
փորձառութեանց՝   կացութիւնը բարւոքելու հեռանկարով:    Պէտք է առանց յետին մտածումի,  
ըսել  որ Մելգոնեանի վարժապետանոցի փակումը արդէն  առաջին   մեծ   հարո ւածն   էր   որ  
տրուեցաւ:   Ատկէ ետք,  Մելգոնեանն ալ նոյն ճամբուն ճամբորդը ըրին,  կը մաղթենք որ օր մը 
փոխուի:    Բայց  պէտք   չէ  սպասել  որ  վարժարանը  բացուի  ե ւ   վերջը  մարդ  պատրաստել:   
Ընդհակառակը՝   մարդ պատրաստել,  յետոյ եթէ կը բացուի պատրաստ ըլլալ...:  Վարժարան մը,  
որովհետեւ,  ո՛չ պատուհան է,  ո՛չ սանդուխ կամ նորոգուած շէնք մը:    Այս ժողովուրդը ունեցած 
է վարժարաններ,  որոնք վրանի տակ եղած են,  բայց այդտեղէն մարդիկ ելած են:  Ասիկա պէտք է 
միշտ նկատի ունենալ:    Մերինները կը կարծեն որ շէնքեր շինելով,  պիտի հասնին հոն ուր կը 
փափաքէին հասնիլ:    Ցուցափեղկ չէ  վարժարանը,  ո գ ի   մ ը   ո ւ ն ի,  ինչպէս ըսի՝   ուսուցիչ,  
վարչութիւն,  հոգաբարձութիւն...:  Պէտք է ըսել որ մեր հոգաբարձուներն ալ պատրաստուած չեն 
խորքին թափանցելու,  թէ  վարժարան մը  ի ՛ն չ  ըսե լ   է  ե ւ  ի ՛ն չով  կը տարբերի առեւտրական 
հաստատութենէ: 
 Փոխելով նիւթը,  շուտով կը լրանայ Հայոց Ցեղասպանութեան 100ամեակը, եւ մենք ցարդ չենք 
կրցած ստեղծել համասփիւռքեան   Կեդրոնական Մարմին մը՝   միջազգային կարգավիճակով,  
որ կարենար լիիրաւ ու լիարժէք կերպով հետապնդել մեր Պահանջատիրութիւնը:    Ի՞նչ ունիք 
ըսելիք այս մասին: 
Կեդրոնական պիտի չուզեմ ըսել,  որովհետեւ այդ բառին հոլովումը եւ խոնարհումը քիչ  մը  
խորթ  կո ւ   գան  ինծի,  որովհետեւ  կ'ապրինք այ լեւս  աշխարհի մը մէջ,  ուր կեդրոնացումը 
դադրած է ազդու աղբիւր մը ըլլալէ:    Բայց հաղորդակցումը եւ ուժերու համակարգումը շատ 
կարեւոր են:    Եթէ չըլլան,  գործը չըլլար:    Բայց անկարելի է ամերիկացիի մը ըսել որ կեդրոնը 
Լոնտոն պիտի ըլլայ եւ՝   փոխադարձաբար:   Վերադառնալով մեր մարդուժի պատրաստութեան, 
աշխատանոցի ձեւով կրնայ աշխատիլ այս,  գիտէ՞ք,ներկայացուցիչներ կրնան ըլլալ,  որոնք 
կանխամտածուած կաղապարներով չեն գար,  գործ մը կայ մէջտեղ,  նպատակ մը կայ մէջտեղ, 
այդ նպատակին ամէնէն արդիւնաւէտ ձեւով ի՞նչպէս պէտք է մօտենալ,  այդ  պէտք է  ըլ լայ  
 մտահոգութիւնը. . . :    Եւ՝   ի ր ե ն ց   կ ա ր ե լ ի ո ւ թ ի ւ ն ն ե ր ը   ս ե ղ ա ն ի ն   վ ր ա յ   դ ն ե ն,  այդ 
կարելիութիւնները կրնան ընդհանուր յայտարար մը ստեղծել:    Կը կարծեմ որ աւանդական 
ձ ե ւ ո վ   մ օ տ ե նա լ ը   ա ր դ ի ւ ն ք   չ ի   կ ր ն ա ր   տա լ:    Գա լ ո վ   դարձ եա լ   մարդո ւ ժ ի   հար ց ի ն,  
Ցեղասպանութեան հարցը 100ամեակին  կը  դիմէ,  ե ւ   ա յ դ  1 0 0  տարուան ընթացքին՝   դեռ 
մարդիկ  կ ա ն,  կամ՝   անոնց  թոռները,  որոնք  գ իտակցո ւթի ւ ն ը   ո ւ ն ի ն   ո ր   մարդկա յ ի ն  
անիրաւութիւն  մը  գործուած  է,  ե ւ պահանջատիրութիւնը այդ անիրաւութիւնը չքացնելու  
համար է:    Ինծի համար քաջութիւն մը չէ ըսել,  ո ր Ցեղասպանութեան հարցը տեսական հարց 
մը չէ,  ո՛չ վրիժառութեան հարց է, պահանջատիրութեան մը հարցն է,  եւ մեռելներուն յարութիւն 
տալու  ալ  հարց չէ. . . :    Հողային խնդիր մը կայ  մէջտեղ,  կորսուածը Արեւմտահայաստանն է,  
հետեւաբար այդ մասին պէտք է խորհիլ:    Գիտէ՛ք,  ժողովուրդներ կան,  որոնք հազար տարի, 
երկու հազար տարի պայքարած են եւ յաջողած են...:  Պահանջատիրութեան հարցը դարձեալ կը 
դառնայ  եւ մարդուժի հարցի կը վերածուի,  որովհետեւ ոեւէ մէկը չի կրնար ապահովել որ այս 
խնդիրը հարիւրամեակ մը տօնելով կամ սգալով կրնայ իր լրումին հասնիլ:    Ենթադրենք որ 
հարիւր տարի եւս տեւեց,  այդ տեւողութեան համար մարդուժի պէտք կայ,  հայեցի կրթութիւն 
ունեցող մարդոց պէտք կայ:    Նոյնիսկ եթէ հայասէրներ պիտի ըլլան,  իբրեւ մակաբոյծ շուրջը,  
այդ մակաբոյծները կրնան գոյութիւն ունենալ,  եթէ հայեցի կրթութիւն ունեցող մարդիկ կան:  
Հետեւաբար,  ո ւ ՛ր  որ ալ  դառնանք,  մարդուժի  խնդիր մը  կայ,  ե ւ,  տուեալ ըլ լալով որ մենք 
սփիւռքեան ժողովուրդի մը վերածուած ենք,  մեր ուսուցիչները,  մեր ծնողները,  մեր վարչական 
մարմի ն ն ե ր ը  պ էտք   է   ն կատի   ո ւ ն ե նան   ո ր  տե ւ ո ղ ո ւ թ ի ւ ն ը   շարո ւ նակականո ւ թ ի ւ ն   է, 
քաղաքականո ւթ եան   մ ը   հ ի մ նաքար   է,  կ ը   կ ա ր ծ ե մ:    Ք ի չ   ա ռա ջ,  երբ  ո ւսուց չական 
աշխատանոցներու մասին կը խօսէի,  ատիկա՝ աշխատանոցը,  մէկ մասնիկն է,  բայց անհրաժեշտ 
մէկ մասնիկն է:  Ուրիշ   պարագայ մըն ալ կայ. վարժապետանոց պէտք է ըլլայ,  սակայն ատիկա 
հայկական  չէ:    Այսինքն,  ա յնտեղ  իբրե ւ   ո ւսո ւցի չ   կը  պատրաստուին,  սակայն հայեցի 
կրթութիւնը  տ ա ր բ ե ր   տ ա ր ա ծ ք   մ ը   ո ւ ն ի,  ա յ դ   տա րա ծ ք ը   պ է տ ք   է   ա ւ ե լ ն ա յ   ի ր ե ն ց  
պատրաստութեան վրայ:    Բաւական բարդ եւ դժուար խնդիր է,  մտածելով որ այսօրուան մեր 
վարժարանները  անանկ  վիճակի  մը  մէջ  են  որ  քանի  մը  բառ  հայերէն  խօսողը հայերէնի 
ո ւսո ւցի չ   կ'ըլլայ. . . :  Լա ւ   ե ր ե ւ ո յ թ   մ ը   չ է:    Մեր  խնդիրն   է   նաե ւ  աշխարհի   համար   մարդ 
պատրաստելը,  որովհետեւ եթէ այդ մարդը աշխարհի համար չէ պատրաստուած,  ո՛չ իբրեւ հայ 
կրնայ գոյութիւն ունենալ,  ո՛չ ալ՝   այլապէս:    Ձախողած անձ մը  կ'ըլլայ:    Առանց անցելապաշտ 
ըլլալու,  կարելի է ըսել որ մեր սերունդը հայկական վարժարաններու մէջ ունեցաւ այնպիսի 
բախտ մը,  որ շնորհիւ մեր ուսուցիչներուն,  մեր ծնողներուն,  մեր վարիչներուն,  մենք կրցինք 
յաղթական ըլլալ մեր միջավայրներուն մէջ,  նոյնիսկ նախանձ գրգռող մարդիկ եղանք մենք 
որոշ չափով:    Ուրեմն հարիւրամեակի հարցը ինծի  համար,  մարդուժի հարց է,  այսօրուան 
մարդուժն ալ կարելի է,  ըսենք,  քովքովի բերել,  եւ մարդիկ պէտք է ջանան, ըստ իս,  անձնուրաց 
ըլլալ: 

 
 Ի՞նչպէս կը պատկերացնէք ՀայաստանՍփիւռք փոխգործակցութիւնը: 
  Լաւ պատկեր մը չունիմ ես ՀայաստանՍփիւռք գործակցութենէն,  որովհետեւ Հայաստան կը 
կարծէ որ սփիւռքը իր գաղթավայրերու մէկ համախմբումն է զանազան երկիրներու մէջ:  Ատոր 
մ էկ   վկա յո ւթի ւնն   է  ,  ըսենք,  ներկայիս գոյութիւն ունեցող Սփիւռքի նախարարութիւնը:  
Սփիւռքի  նախարարութիւն  մը  պէտք է,  անշուշտ,  սակայն Հայաստանի քաղաքացիներուն 
համար, որոնք արտասահմանի մէջ կը գտնուին:  Հայաստանի եւ Սփիւռքի յարաբերութիւնները 
միմիայն մշակութային կրնան ըլ լալ,  նաեւ տնտեսական,  պայմանաւ որ այդ տնտեսական 
հարցերը չըլլան աղբիւրներ,  որոնք իրենց համար կ'աշխատին:    Իւրաքանչիւր անձ,  որ երկրի 
մը մէջ կը գտնուի, իր տնտեսական,  քաղաքական, ընկերային,  նոյնիսկ մշակութային կեանքին 
մեծ մասը այդ երկրին մէջ կ'անցնի:    Ասիկա երբ նկատի ունենանք,  Սփիւռքի նախարարուհին 
շատ անելիք չունի սփիւռքի մարդոց հետ:    Մինչդեռ կը տեսնենք որ անդադար կը պտըտին...:  
Եթէ իրատեսութեամբ մօտենանք հարցին,  showի  պէս   բան   մ ը   կ'ըլլայ,  ինչպէս որ մարդիկ  
կ'երթան,  մ ո մ   մ ը   կ ը   վառ ե ն   ե կ ե ղ ե ց ի ի ն   մ է ջ,  առանց հաւատալու,  առանց աղօթքի  ա յ դ  
ինքնամփոփումը ունենալու...:  Լուրջ գործ չէ...:  Սփիւռքը այնքան քայքայուած վիճակ մը ունի 
ե ւ   սփիւռքը  պէտք   է,  ըսենք,  ինքզինքը հաւաքէ,  ատկէ  վերջ  կրնայ խորհի լ,  որովհետեւ 
Հայաստանը առաջին երկիրն է,  որուն մասին մենք կը մտահոգուինք...:  Այնքան ատեն որ մենք 
հա յ կական   մ շակո յ թ ի   մաս   մ ը   ո ւ ն ի ն ք,  մեր  առաջին   մտահոգո ւթի ւնը   Հա յաստանն   է, 
հարազատութեան հարց մը կայ այդտեղ՝  անլքելի եւ անկողոպտելի...:  Բայց Հայաստանցիները 
այդ ձեւով չեն մօտենար սփիւռքին,  եթէ չեմ սխալիր: 
 Ի՞նչ է հայրենասիրութիւնը,  ըստ ձեզի: 
  Տեսակ մը մարդասիրութիւն է,  որուն մէջ  մշակոյթն ալ  կը մտնէ,  պարտականութիւնն  ա լ,  
պատասխանատուութիւնն ալ  եւ  իրաւունքները:    Եթէ  մանրապատկեր  մը  տալու  ը լ լանք,  
քաղաքացիութեան մէկ  տիպն է հայրենասիրութիւնը:    Քաղաքացի մը,  ո ւ ՛ ր   ո ր ա լ   ը լ լա յ,  
մ ա ս նա ւ ո րա բա ր   ի ր   ե ր կ ր ի ն   մ է ջ,  ի րաւո ւ նքներ   ո ւ նի,  գոնէ  տեսականօրէն:    Բայց 
պ ա տ ա ս խ ա ն ա տ ո ւ ո ւ թ ի ւ ն ն ե ր   ա լ   ո ւ ն ի   ե ւ  պ ա ր տ ա կ ա ն ո ւ թ ի ւ ն ն ե ր   ո ւ ն ի:    Այդ 
պատասխանատուութիւնը գործքի վերածելու  հանգամանքով պարտաւորութիւններ ունի:  
Հայրենասիրութիւնը տեսակ մը պարտաւորութիւն  է:    Հայաստան մեզի համար երկիր մըն է,  
ուր մեր մարդկային առաջին մտահոգութիւնները կը քաշէ,  իբրեւ քաղաքացիներ զանազան 
երկիրներու:    Ուրեմն,  իբր  այդ  եթէ  նկատի ունենանք,  նախ պարտականութիւններ ունինք,  
բայց իրաւունքներ ալ պէտք է ունենալ:    Մարդասիրական երեւոյթ մը չէ հայրենասիրութիւնը, 
ո չ  ա լ   եկեղեցասիրութիւնը:    Նոյն պարագաներո ւ ն   մ է ջ,  համեմատաբար եթէ  առնենք,  
եկեղեցասիրութիւնը ժողովուրդը սիրել ըսե լ   է:    Ոչ  թէ  քանի մը   քահանայագործողի,  ըսենք,  
խանութին վերածել ատիկա,  ինչպէս Հայաստանի վարիչները կը կարծեն որ արտասահմանի 
սփիւռքը իրենց խանութներն են:   
   Խորին շնորհակալութիւն,  յարգելի Պրն.    Օզինեան,  Ձեր օգտաշատ լուսաբանութիւններուն 
եւ մտածել տուող տեսակէտներուն համար: 
Երան Գույումճեան  

######################################################################## 

  

«Սարդարապատ» նախաձեռնող խումբի անդամ,  նախկին սփիւռքահայ եւ ազատամարտիկ Ալեք 
Ենիգոմշեանի հարցազրոյցը «Ժամանակ»  թերթի հետ կը յանձնենք մեր ըմթերցողներու լուրջ 
նկատառման՝   ա ն ո ր   կատարած  ախտանշո ւ մ ն ե ր ո ւ ն  ե ւ   ս թ ա փ ո ւ թ ե ա ն   հ ր ա ւ ի ր ո ղ  
դիտարկումներուն համար: 
«Հայաստանը մարդ է արտահանում»   

 

Ըստ   որո շ   վ իճակագրական տուեալներո ւ ՝   ա րտագաղթ ը   մ ե ր   ե ր կ ր ի ն   մ է ջ,  վերջին 
տարիներուն,  մտահոգի չ   ծաւալներո ւ   հասած   է:    Դո ւք   կը   զ բաղիք   ժողովրդագրական  
խնդիրներու ուսումնասիրութեամբ,  ինչպէ՞ս կը գնահատէք մեր երկրէն ներս արտագաղթի 
պատկերը:   Համամի՞տ էք այս տուեալներուն հետ: 
Բոլորին համար պարզ է,  որ վերջին տարիներուն յատկապէս արտագաղթը շատ մեծ թափ է  
ստացեր:    Նոյնիսկ իշխանութիւնները,  պատկան մարմինները,  որոնց պարտականութիւնն է 
այդ տուեալները հրատարակել,  այսօր չեն կրնար կոծկել  զանոնք:    Չնայած որ պարբերաբար 
ինչոր թիւեր կը ներկայացնեն,  սակայն այդ խնդիրը առարկայօրէն դիտող մարդու համար 
բացայայտ է,  որ այդ տուեալները չեն համապատասխաներ իրականութեան:    Բոլորի համար 
յստակ է,  ամենասովորական քաղաքացին անգամ երբ իր շուրջը նայի կը տեսնէ,  թէ ինչպէս՝   իր  
հարեւանները,  բարեկամները,  ծանօթները,  ո չծանօթները,  մ ե ծ   թափով   կը   լ ք են   երկիրը:   
Հասարակութեան շրջանակէն ներս,  երկիրը թողելերթալու համոզումը աւելի է արմատացեր 
ու իրականութիւն դարձեր: 
Ըստ Ձեզ՝   որո՞նք են արտագաղթի հիմնական պատճառները:    Ճիշդ է,  հիմնական հատուածը 
կը ցանկայ երկիրը լքել ֆինանսապէս աւելի բարեկեցիկ կեանքով ապրելու համար,  սակայն 
մեծ թիւ կը կազմեն նաեւ այն մարդիկ,  որոնք կ՞երթան «իրենք զիրենք մարդ զգալու»,  օրէնքի 
երկրի մէջ ապրելու համար: 
Շատ ճիշդ կը  նկատէք,  այստեղ կայ ընկերայնտնտեսական գործօնը,  որ  միշտ  եղեր   է  ե ւ  
կարելի չէ զայն թերագնահատել,  բայց անոր զուգահեռ՝   կայ նաեւ բարոյական,  հոգեբանական 
կողմը,  քաղաքացիին՝   արժանապատիւ մարդ զգալու  գ ո ր ծ օ նը,  որովհետեւ,  ցաւօք,  2008 
թուականէն յետոյ յատկապէս,  մարդկանց համար շատ աւելի մեծ նշանակութիւն ստացած է այն 
համոզումը,  որ իրենց ապագան,  հեռանկարները այստեղ չտեսնեն այլեւս:    Այդ մարդիկ քիչ թէ 
շատ ընկերային առումով մեծ խնդիրներ չունին,  ուղղակի թէ՛ իրենց,  թէ՛   իրենց երեխաներու 
համար   հ ե ռանկար   չ ե ն  տ ե ս ն ե ր  Հա յա ստան ի   մ է ջ:    Որովհետեւ   իրավիճակի   ո չ  մ է կ  
փոփոխութիւն  կը  տեսնեն:    Ցանկացած ողջմիտ  մարդու   համար  ակն յա յտ   է,  որ  այնքան 
ժամանակ որ խնդիրները արմատապէս չեն  լուծուիր,  իրականութիւնը չի փոխուիր:    Ինչոր 
բարեփոխո ւմներո ւ   մասին  անընդհատ  կը  խօսին,  բայց  խնդիրներու պատճառներուն  
մօտենալու փոխարէն,  միայն արտաքին,  մակերեսային երեւոյթներուն կը դպնան,  ինչ  որ  ոչ  
մէկ   լուծում կրնայ  բ ե ր ե լ:    Այս  ամէնը տեսնելով,  մարդիկ  իրենց  բ ախտը   կ'ուզեն օտար 
ափերուն որոնել:   Ուսեալ,  բարձրագոյն կրթութեամբ երիտասարդներ իրենց ապագան այստեղ 
չեն տեսներ,  կա՛մ գացած են,  եւ կա՛մ միջոցներ կը փնտռեն երթալու համար: 
   Ոչ  ոք  կրնայ  ա յս  խնդիրներուն  վրայ արհեստական վարագոյր իջեցնել,  ե ւ   ս ին   ե ն  ա յ ն  
հաւաստիացումները,  ո ր   մ ե ծ  փ ո փ ո խ ո ւ թ ի ւ ն ն ե ր   չ կ ա ն   ա ր տա գա ղ թ ի   ե ր ե ւ ո յ թ ի ն  
կապակցութեամբ: 
   Իհարկէ,  այս ամէնը հետեւանքն   է շատ արմատական խնդիրներու՝   այս քրէաօլիկարքիկ 
համակարգի,  քաղաքական  ո չդեմոկրատական վարչակարգի եւ հոգեբանական իրավիճակի, 
որ  կը  տիրեն  ա յսօր  երկրին  մ է ջ:    Ու  մինչեւ  որ  այս  արմատական խնդիրները չ լուծուին,  
արտագաղթը նոյն սպառնալից չափերով շարունակուելու է: 
   Ի ս կ  ա յ ն,  ի ն չ   կ'ըլ լայ  այսօր՝   ջայ լամի քաղաքականութիւն  է  կամ թուացեալ  ջայ լամի  
քաղաքականութիւն,  որովհետեւ իրենք ալ  լաւ գիտեն,  թէ ինչ  պատկեր կայ,  պարզապէս չեն 
ուզեր իրականութիւնը բացայայտ ըսել,  որովհետեւ ճշմարտութիւնը ընդունելու պարագային,  
իրենք պէտք է պատասխանատուութեան կանչուին: 
Նման մտահոգիչ պատկերի պարագային,  օրերս սփիւռքի նախարար Հրանուշ Յակոբեանը 
հպարտութեամբ կը  յայտարարէր,  որ   երեք  տարիներո ւ  ը ն թա ց ք ի ն   շ ո ւ ր ջ  5 0 0  ընտանիք 
վերադարձեր է  հայրենիք:    Բացի ատկէ,  իրենք   կ'առաջարկեն նաեւ  «Հայրենադարձութեան 
մասին»  օրէնք ընդունիլ:    Ձեր կարծիքը այս յայտարարութեան վերաբերեալ:    Իրատեսական կը 
համար՞էք այս նախաձեռնութիւնը, թէ՞ հերթական իմիտացիա է:   
   Ա ւ ե լ ի   քա ն  իմիտացիա   է:    Ամ օթ   է,  ո ր   ն մա ն   բա ն ե ր   կ'ըսուին նախարարութեան  ե ւ  
ընդհանրապէս պետական համակարգին կողմէ:    5 0 0  ընտանիք եկեր է,  թէ ոչ՝   ատիկա նախ 
պէտք է  ապացուցել,  բա յց  առաջին  հերթին  պէտք   է  տեսնե լ,  թ է   քանի   ը նտանիք   լ ք եր   է 
Հայաստանը:    Այս պարագային,  անհեթեթ է խօսիլ  կամ պատկերացնել,  որ  սփիւռքէն  մեր  
հայրենակիցները կարող են գալ եւ մշտական բնակութիւն հաստատել Հայաստանի մէջ,  սա 
ապսուրտ է:    Մեր սփիւռքահայերը եւ յատկապէս վերջին տարիներուն Հայաստանը թողած մեր 
հայրենակիցները կը մտածեն վերադառնալ Հայաստան,  եթէ  երկրին  մէջ  ը լ լան  ա յնպիսի  
պայմաններ,  որոնք առաջին հերթին արտագաղթի չեն մղեր անոր բնակիչները: 
   Հետեւաբար,  ամօթ է նման բաներու մասին խօսիլը,  սուտը շարունակելը,  եւ ինչպէս կ'ըսեն 
մարդկանց աչքերուն փոշի ցանելու փորձը,  քանի որ ոչ ոք,  միեւնոյնն է,  չի հաւատար ատոր: 
   Վերջերս,  մեծ աղմուկ բարձրացաւ Հայաստանի մէջ Ռուսաստանի միկրացիոն  ծառայութեան 
գործունէութեան եւ այդտեղ դիմող ՀՀ քաղաքացիներու աննախադէպ քանակի վերաբերեալ:  
Ըստ հրապարակուած տուեալներու՝   ամէն  օր  405 0  մարդ կը  դիմէ այս կազմակերպութեան, 
Ռուսաստան բնակութիւն հաստատելու համար:  Ծրագրին կը մասնակցին Ռուսաստանի շուրջ 
30 սահմանամերձ մարզեր,  ուր բնակութիւն հաստատել ցանկացողներու համար կը ստեղծուին 
բոլոր անհրաժեշտ պայմանները,  քանի որ սա Ռուսաստանի համար կարեւոր ռազմավարական 
նշանակութիւն ունի:  Հայաստանի ռազմավարութիւնը այս պարագային ո՞րն է:    Դուք բաւարար 
կ ը համար՞էք  պետութեան քաղաքականութիւնը ՀՀ  քաղաքացիները երկրին մէջ  պահելու  
ուղղութեամբ:        
   Ե ս   կ ը   կ ա ր ծ ե մ,  ո ր   Հա յաստանի   մ է ջ   ը նդհանրապէս   քաղաքականո ւթի ւ ն   չ կա յ ՝   
քաղաքացիները այստեղ պահելու ուղղութեամբ:    Ընդհակառակն՝   կայ քաղաքականութիւն՝ 
 հա յ   մարդ ը,  քաղաքացին  Հա յաստանէն  դուրս  մղե լո ւ   ո ւղղութեամբ:    Ատ ի կա   կ'ըլլայ 
ծրագրուած,  միտումնաւոր  կամ  ո չմիտումնաւոր,  արդիւքը  նո յնն  է:    Մենք  գիտենք,  որ  
Ռուսաստանը ունի ժողովրդագրական լուրջ խնդիրներ եւ իր շահերէն ելլելով կը փորձէ իր 
խնդիրը լուծել,  եւ  որքան ալ  մեզի  համար ատիկա բացասական ըլ լայ,  մենք   չենք  կրնար 
մեղադրել զիրենք:    Մենք կը տեսնենք,  որ Հայաստանի իշխանութիւնները,  ընդհակառակն,  կը  
համագործակցին  Ռուսաստանի  եւ  ա յ լ  պետութիւններու  հ ե տ ՝   համատեղ  միկրացիոն   
գրասենեակներ բանալով,  ձեւականօրէն իբր երկկողմանի,  բայց բոլորին համար պարզ է,  որ  
այդ ուղղութիւնը միակողմանի է:    Արդէն տեւական ժամանակ է որ Հայաստանը հիմնականին 
մէջ այն բանով կը յատկանշուի,  որ մարդ  կ'արտահանէ,  իր քաղաքացիները:  Սա է Հայաստանի 
իշխանութիւններու քաղաքականութիւնը: 
Սիրանուշ   Յարութիւնեան 
Ժամանակ (Արեւմտահայերէնի վերածուած) 

«ԻՐ  ՉԱՓԸ  ՉԱՓԱԶԱՆՑՆ  Է...» 

 

   «Ի՞նչպէս ճանաչես»   հայը,  կ ը   գ ր է  Դերենիկ  Դեմիրճեան ՝   վ ե ր ջ ի ն   մ է կ   դարո ւ   հա յ  
գրականութեան ամենէն յանդուգն էջերէն մէկուն՝   «Հայը»ին  մէջ,  «Ի՞նչպէս չափես:    Իր չափը 
չափազանցն է. զարմանալի՛ հաւասարակշռութիւն,  որ ծայրայեղութեան մէջն է»: 
   Ու իր չափը չափազանցութեան մէջ պահող հայուն համար միշտ ալ դժուար եղած է խօսիլ 
չափաւորին ու «ոսկի միջին»ին մասին, քանի որ այսօրինակ դիրքորոշումի մը մէջ ան տեսած է 
իր եսին նսեմացումը,  քարոզած վարդապետութեանց ոտնահարումը,  յօրինած պատմութեան 
թաւալգլոր տապալումը,  ո ւ...  ծա յրայեղութեան  մէջ  պահած  իր  հաւասարակշռութեան  
խորտակումը: 
   Իր չափը չափազանցն է... 
   301 թ.  ու հայուն Քրիստոնէութեա՞ն դարձի մասին է խօսքը,  ալ ի՞նչ հեթանոսական աշխարհ 
ու մշակոյթ...:    Հեթանոսականի՞ պաշսպանութիւնն է,  Քրիստոնէութիւնը աւեր ու աւար բերաւ 
Հայոց Աշխարհին... 
   406թ.  եւ հայերէն տառերո՞ւ գիւտին մասին է խօսքը:    Միա՛յն հայերէնով կարելի է աշխարհը 
նուաճել,  ալ ի՛նչ արաբերէն,  ռուսերէն,  եւ կամ այլ օտար լեզու:    Դարձո՞ւց կռնակը հայերէնին,  
վե՛րջ:  Հայերէնով փո՞ր կը կշտանայ... 
   Վարդանա՞նց տօնակատարութեան մասին է խօսքը:    Տօնն է  Վարդանի,  ուրեմն՝   նզովք ու  
անէծք Վասակին:    Դիւանագէտ Վասակի՞ն յայտնաբերումն է,  ապա ուրեմն՝  սուտ ու ստախօս է 
Եղիշէն...: 
   Իր չափը չափազանցն է... 
   Ու այսպէս՝   դարեր...դարեր շարունակ: 
   Մինչեւ մեր օրերը: 
   Հասա՞նք  Մայիսի  28ի ն:    Արդէն   ո ՛ չ   մ է կ   թո ւական   գո յ ո ւթի ւ ն   ո ւ նի   հա յ ժողովուրդի  
պատմութեան մէջ:    Հայը ծներ է Մայիսի 28ո վ,  շնչեր է Մայիսի 28ո վ,  ու  դեռ կ'ապրի Մայիսի 
28ո վ... 
   Տիրացա՞ւ  Նոյեմբերի 29ի ն:    Ա լ   ի ՛ ն չ  Մա յ ի ս ի  2 8 :    Հա յ   ժողովո ւրդը  իր   ծնո ւնդէն  իսկ  
նպատակադրած էր  հ ա ս ն ի լ   Ն ո յ ե մ բ ե ր ի  29ի ն:    Ա ն   ի ր   ո ղ ջ պատմութեան  ընթացքին  
դասակարգային  պայքար մղած էր,  հասներո ւ   համար  «անդասակարգ»   Նոյեմբերի29ի ն:  
Նոյեմբերի 29 ու վե՛րջ:  Փոքր Մհերն ալ դուրս եկաւ քարայրէն,  ու իրենց լուծումին հասան հայ 
ժողովուրդի բոլոր հարցերը... 
   Բայց «վերջ»ը վերջակէտին չհասած, հասաւ փերեսթրօյքան,  ու իր հետ... Օգոստոսի 23ը: 
   Հիմա՞... 
   Բայց իր չափը չափազանցն է: 
   Հիմա հայուն համար «անհրաժեշտ»  է Մայիսի 28ի,  Նոյեմբերի 29ի եւ Օգոստոսի 23ի վրայ նոր 
ե ռ ա ն կ ի ւ ն   մ ը   ս տ ե ղ ծ ե լ ՝   յ ա ւ իտենական   չափազանցո ւթի ւ ն ն ե րո ւ   ի ր   զարմանա լ ի 
հաւասարակշռութիւնը կարենալ պահելու համար: 
   Ա յ լապէս  հայը  կը  կորսնցնէ  իր հաւասարակշռութիւնը,  ո ւ  անոր  հետ ՝   գոյատեւելու իր 
նպատակադրուածութիւնը: 
   Չափազանցութիւններու իր զարմանալի հաւասարակշռութեան մէջ՝   ան  ինքզինք  կը պահէ 
ապշութեամբ ու հիացումով նայելով ետին՝   ի ր   ի ս կ  «ստեղծած»   «սրբութիւններուն»,  անոնց 
բագինին ամենօրեայ խնկարկումին մէջ  մոռնալով որ  «Շաբաթը մարդուն համար է,  եւ  ոչ  թէ 
մարդը՝   Շաբաթին»:   
   Մայիսի28ը,  Նոյեմբերի 29ը  ո ւ հիմա՝   Օգոստոսի 23ը  «ծնունդ առին»  հայո՞ւն համար,  թէ՝   
հայը աշխարհ եկած էր այդ թուականներուն համար: 
   Դեռ ո՞րքան ժամանակ կարելի է մամուլի էջերէն ու բեմերէն,  կուսակցական դպրոցներու,  թէ՝  
ամենօրեայ կրթական հաստատութիւններու մէջ մեծաշռինդ բառերով շարունակել թիւ  ո ւ  
թուականներու պաշտամունքը: 
   Թիւ ու թուականներու պաշտամունք,  անոր համար որ ամենօրեայ իր կոյր խնկարկումին 
մէջ՝   հա յ ը   մոռցաւ   ո ւ   մ ոռացո ւթեան  տո ւաւ  ա յ դ թուականներուն   ծննդոցի  հարազատ 
պատմութիւնը,  ա նո ն ց   ի մաստն   ո ւ   ն շանակո ւ թի ւ ն ը,  անոնց  ի ր ա ւ   կ շ ի ռ ն   ո ւ   ի ր ա ւ  
տարողութիւնը: 
   Հա յը   մոռցաւ   ո ւ   մոռացութեան  մատնեց  ա յ ն   փա ստ ը,  թէ՝   պատմութիւնը  ո ւնի  ի ՛ ր 
տրամաբանութիւնը,  ի՛ր ընթացքը եւ ի՛ր զարգացումը,  եւ թէ՝   այդ թիւ ու թուականները աւելի 
շատ ծնունդն էին պատմութեան տրամաբանութեան,  անոր ընթացքին ու զարգացումին,  ու թէ՝   
միշտ չէ որ մարդուն տրուած է իր կամքը բռնադատել անոր վրայ...: 
   Ու «ծնած»  այդ թիւ ու թուականներու կոյր խնկարկումին մէջ՝   հայը մոռցաւ ու մոռացութեան 
մատնեց այն,  որ իր պարտքն ու պարտականութիւնը թիւի ու թուականի պաշտամունքը չէր,  
այլ՝   նոր արշալոյսներու համար նոր ժառանգի ստեղծումն ու կուտակումը: 
   Անհրաժե՛շտ էր ու է՝   սնուցանել պատմութիւնը ժառանգութիւններու ազնուագոյնով,  շահելու 
համար պատմութեան տրամաբանութեան արդար դատաստանին դրական հետեւանքը: 
   Պատմութիւնը չի զարմանար չափազանցութիւններու զարմանալի հաւասարակշռութեամբ:  
Ատոք հասկերու հարուստ ժառանգ կը պահանջէ ան: 
   Ի սկ   ժառանգն   ո ւ   ժառանգո ւթի ւնը   չ ե ն  ստեղծո ւիր  անցեա լի   թի ւ   ո ւ   թո ւականներո ւ  
խնկարկումով... 
   Ուշ է,  բայց թերեւս ուշացած չէ հայը՝   հրաժարելու չափին չափազանցութենէն: 
   Ժամանակ է որ չափը չափաւոր ըլլայ... 
Երուանդ Հ.  Քասունի 
ԿԻՐԱԿՆՕՐԵԱՅ  ՄՏՈՐՈՒՄՆԵՐ 

######################################################################## 

  

Թէ ինչպէս Անին կրնայ դառնալ «յուշ» կամ յիշողութիւն» 

 

   Չնայած անձրեւոտ եղանակին՝   Անիի  աւերակներուն  մօտ  ա յցե լո ւներ  կան. . . :    Անիի 
աւերակները կը հետաքրքրեն զբօսաշրջիկները:    Այդ փաստը չի թաքցներ Անիի մուտքը հսկող 
անվտանգութեան  աշխատակիցը:    Թուրքիոյ  կ ա ռ ա վ ա ր ո ւ թ ի ւ ն ը   ա յ լ ե ւ ս   չ ա ր գ ի լ ե ր  
ցանկացողները՝   մ ո ւ տ ք   գ ո ր ծ ե լ ո ւ   Ա ն ի ի   պա ր ի սպ ն ե ր է ն   ն ե ր ս:    Հ ա ս կ ց ե ր   ե ն,  որ  
զբօսաշրջութեան համար այս  վայրը  նո յնպէս  հետաքրքրական է  ե ւ  հանե ր   ե ն   նախկին  
արգելքները: 
   Անիի  ա ւերակներ  տանող   մո ւտքի   մ օտ տեղադրո ւած   ցո ւ ցանակը  արդէն   կ'ուղղորդէ 
զբօսաշրջիկները.  «Անին,  որ միջնադարի հնագո յն  քաղաքներէն  մէկն  է,  վա յ ր   մըն   է,  ուր 
իրարու կը բախին մշակոյթները»:    Միայն թէ «հայկական մշակոյթ» բառակապակցութիւնը կամ 
«հայ» բառը չի յիշատակուիր որեւէ ցուցանակի վրայ: 
   Ըստ ցուցանակին,  Անիի առաջին ուսումնասիրութիւնները կատարեր է  ռուս հնագէտ Ն.  
Մ ա ռ ը  (18939 4 ,   1 9 0 417թթ.),  թ ր քական  պետո ւթեան   ստեղծո ւ մ էն   յ ետո յ  պեղո ւմներ  
իրականացուցեր են թուրք երկու գիտնականներ:  2006էն սկսեալ,  ուսումնասիրութիւնները եւ 
պեղումները կը կատարէ փրօֆ.  Եասար Չորուհլուն: 
   Ցուցանակի վրայ՝   Անիի կառուցուածքի կամ կառոյցներու պատկանելիութեան մասին 
նշումները կը վերագրուին թագաւորներու,  ըսենք՝   Աշոտ թագաւորին (961977թթ. ) ,  Սմբատ 
Բագրատունիին (977989 ) ,  բայց   չի  նշուիր,  թէ  ո ՛ր   երկրի  թագաւորներ  են  եղած անո ն ք:  
Բոլորովին անտեսուած է նաեւ Անիի՝   Հայոց մայրաքաղաք հռչակուելու փաստը:    Փոխարէնը 
տեղ  գտած են տեղեկութիւններ,  որ  Անիի մէջ  բազմաթիւ  կրօնական կառոյցներ եղած են,  
առեւտուրի կեդրոններ,  թրքական բաղնիքներ եւ մեծ հիւրատներ: 
   Բացի  այն  հանգամանքէն,  որ  Անին  առեւտրային խա չ մ ե ր ո ւ կ   է   ե ղած ՝   Չինաստանէն, 
Բիւանդիոնէն,  Կիլիկիայէն,  Եգիպտոսէն եւ Պարսկաստանէն բերուող ապրանքներու համար, 
անիկա   յա յտնի   եղած   է   իր   ճարտարապետական  կառո յ ցներով  ո ւ   եկեղեցիներով:    Այս 
պատճառով,  Անին  նաեւ  անուաներ  են  «1001  եկեղեցիներու քաղաք»:    Միայն պալատական 
համալիրը  կը  ներառէ  եօթը եկեղեցի,  յայտնի են  Անիի Առաքելոցը,  Սբ.  Փրկիչը,  Տիգրան 
Յոնեցիի,  Մանուչէի եկեղեցիները եւ ,  ի հարկէ,  Մայր Տաճարը: 
   Տիգրան Յոնեցիի եկեղեցին թէեւ մասնակի վերանորոգուեր է,  բայց գմբէթը այդպէս ալ չէ 
վերականգնուեր:    Այս եկեղեցին կը վերագրուի վրացիներուն,  ցուցանակն ալ կը վկայէ այն 
մասին,  որ Յոնեցիի նախաձեռնութեամբ է անիկա կառուցուեր, երբ վրացիները կը գերիշխէին 
Անիի մէջ:    Յուշարձանագէտ Սամուէլ Կարապետեանը,  սակայն,  համաոզուած է,  որ Տիգրան 
Յոնեցիի եկեղեցին պատկաներ է հայ քաղկեդոնական համայնքին: 
   Չնայած Թուրքիոյ մշակոյթի նախարարութեան ջանքերուն,  տեղացիները գիտեն,  որ  Անին  
հայկական է  եղած:    Ազգութեամբ  քիւրտ Ալի  Իհսան Ալընաքը  կը  զբաղի լրագրութեամբ,  
մասնագիտութեամբ ճարտարապետ է եւ կը ղեկավարէ Թուրքիոյ Կովկասեան մշակոյթներու 
հետազօտական ինստիտուտը:    Անոր  հ ա ն դ իպ ե ցա ն ք   Կա ր ս ի   մ է ջ:    Հայկականութեան 
բացակայութիւնը՝   ցուցանակներէն,  ան  կը բացատրէ Թուրքիոյ քաղաքական դիրքորոշումով,  
հայերու  ե ւ  հայկական ժառանգութեան  նկատմամբ  տարիներ   շարո ւնակ  անոր   վարած  
մերժողական քաղաքականութեամբ:    Թո ւրքիո յ   կառավարո ւթի ւնը   չ ո ւ զեր  առն չո ւի լ   իր 
անցեալին հետ, յատկապէս այն  

 

 
հատուածին հետ, որ կը վերաբերի հայերուն եւ 1915ի Ցեղասպանութեան: 
   Ճարտարապետը նկատեր է,  ո ր   վ ե ր ջ ին  ե ր կ ո ւ  տարո ւան   մ է ջ,  Անիի թրքականացման 
քաղաքականութեան միտումն առաւել ակնյայտ է դարձեր,  ի ն չ   ո ր   կ'արտայայտուի նոյնիսկ 
քաղաքի անուանման թրքականացումով:    Թուրքիոյ  մշակոյթի նախարարութիւնը սկսեր է  
Անին անուանել  «Անը»,  փորձելով հեռացնել զայն   իր հայկական անուանումէն:    «Անը»  բառը 
թուրքերէն կը նշանակէ «յուշ»,  կամ «յիշատակ»,  «յիշողութիւն»:    Նպատակը միակն է՝   ցոյց տալ 
որ Անին ոչ թէ հայկական ժառանգութեան մասնիկ է,  այլ թրքական: 
   Այդուհանդերձ,  ճարտարապետը   կը   կարծ է,  ո ր   ի ն չ քա ն   ա լ   Թ ո ւ ր ք ի ո յ   մ շ ա կ ո յ թ ի  
նախարարութիւնը ջանայ Անին թրքականացնել,  զայն անուանելով «Անը»,  Անի անուանումը 
հայկականութեան եւ հայկական ժառանգութեան խորհրդանիշ է ամբողջ աշխարհի մէջ:   

 

 
Աւերակներուն  մէջ,  առանց  գմբէթի պահպանո ւ ե ր   է   նաե ւ  Մա յ ր   Տաճարը   կամ  Սո ւ ր բ  
Աստուածածին եկեղեցին:    Յուշարձաններու պահպանութեան համաշխարհային հիմնադրամի 
հետ համատեղ, Թուրքիոյ կառավարութիւնը կը նախատեսէ վերականգնել Անիի Մայր Տաճարն 
ո ւ   Ս ո ւ ր բ   Փ ր կ ի չ   ե կ ե ղ ե ց ի ն:    Այդ  մա ս ի ն   յ ա յ ստարար ե ր   է   Թ ո ւ ր ք ի ո յ   մ շ ա կ ո յ թ ի   ե ւ  
զբօսաշրջութեան նախարար Էրթուղրուլ Կիւնայը:   
   «Հազարամեակի զարգացման նպատակներ» հիմնադրամի ներկայացուցիչ Իհսան Քարայազին 
կը յիշէ,  որ մինչեւ 2004 թուականը՝   Անին ռազմական փակ տարածք կը համարուէր,  ոչ ոք ոչինչ 
գիտէր Անիի մասին,  կամ կրնար մուտք գործել  այնտեղ:    Այժմ անիկա կը դառնայ  աւելի  
հասանելի,  նոյնիսկ միջազգային փորձագէտներու,  ներառեալ հայերու,  ռուսերու  եւ  այ լոց 
համար:    Անոնք  կու  գան Անի՝   ուսումնասիրութիւններ կատարելու:    «Սա կը նշանակէ,  որ  
մ ե ն ք   կ'ունենանք տարբեր ուսումնասիրութիւններ Անիի վերաբերեալ:    Եւ  ե ս   կ ը  տեսնեմ  
հայերու ներկայութեան փաստի նկատմամբ որոշ հանդուրժողականութեան դրսեւորումներ 
նախարարարութեան կողմէ»,  կ'ը ս է   Ի.  Քարա յա զ ի ն   ե ւ   կ ը   յ ի շ ե ց ն է  վերանորոգման  
նախագիծերը Անիի մէջ: 
   Ի ս կ   ճարտարապետ  Ա լ ի   Ի հ սան ը   չ ի  հա ւատար  Թո ւրքիո յ ՝   Անիի  յուշարձաններու 
վերանորոգման խոստումներուն եւ կը կարծէ,  որ անոնք Թուրքիոյ վրայ արտաքին աշխարհի 
գործադրած ճնշումներու արդինք են,  զոր Թուրքիան ընդամէնը ձեւականօրէն է ընդուներ: 
Աղբիւրը՝   ՀԵՏՔ   

ՄոնթէՄելքոնեան.  «Միշտ զարգացման պէտք կայ,  միշտ անցեալի սխալներէն 
սորվելու պէտք կայ…» 

 
  

  

  

  

  

  

 
00:12, 13 Յունիսի,  2011 
Արդէն տասնութ տարի անցած է Մոնթէին մեկնումէն:  Յաճախ ինծի կը հարցնեն «Մոնթէն եթէ 
հիմա  ողջ   ը լ լար,  ո ՞ ւ ր   կ'ըլլար»:  Անվարան կը պատասխանեմ ՝  «մահացած կ'ըլլար»:  Մեր 
ընտանիքին մէջ ես միակը չեմ,  որ այս պատասխանը կու տամ:  Մոնթէին մտերիմ՝ իր եղբայրն 
ալ ճիշդ նոյնը պատասխանած է այս հարցումին:  
   Մոնթէն  ինք  կը   գրէր  6  Յո ւնիս  1988ի ն,  թէ   լաւ  մարդիկ են,  որ պատրաստ են անկաշառ 
ծառայել իրենց սկզբունքներուն ի գին բանտարկութեան, ես կ'աւելցնէի` նաև մահուան. 
  «Հոստեղի (այսինքն բանտի,  Ս.Մ.)  կեանքը լաւ չէ բայց հետաքրքրական է որոշ ձևերով:  Պիտի 
շատշատշատ նախընտրէի  հոս   չը լ լալ  (անշուշտ)  բա յց   և  ա յնպէս  հոս   եղած ատենս   լաւ  
ընկերներու ծանօթացած եմ:  Ամէնքս օր մը հոսկէ պիտի ելլենք և յոյսով եմ որ կը ծանօթանաս: 
Զարմանալի է ինչպէս յաճախ ամենալաւ մարդիկ այսպիսի տեղերու մէջ տարինե՜ր կ'անցնեն 
իսկ ամէն տեսակ աղտոտ մարդիկ դուրս կը մնան: 
   Իրականութեան մէջ այս ալ իր պատճառները ունի և յետոյ կը բացատրեմ:  Լաւ մարդիկ այն 
տեսակ են,  որ հանգիստ չեն կենար այնքան ատեն,  որ իրենց սկզբունքները չեն իրականացած, 
նոյնիսկ երբ իրենց թշնամիները շատ աւելի մեծ և զօրաւոր են:  Եւ  երբ գործնական քայլեր 
կ'առնեն ինքնաբերաբար վտանգի մեջ կը նետուին և հաւանականութիւնները կը շատնան,  որ  
այսպիսի տեղ մը վերջանան: Իրար հետ կը խօսինք և իրարմէ կը սորվինք»: 
   Բոլորը գիտեն,  որ  Մոնթէն  ինքն  ալ  հանգիստ կեցողներէն   չ էր:  Հակառակ տարածուած՝ 
ծանօթի  հանդէպ  ն ե րողամիտ   ը լ լա լ ո ւ   հ ի ւանդագին   ս ո վորո ւ թ եան,  Մոնթէն  առաւե լ  
խստապահանջ էր իր մտերիմներուն նկատմամբ:  Անոր ծայրայեղ անկաշառ էութիւնը միշտ ալ 
թշնամիներ պիտի հաւաքէր:  Ժողովուրդին համար և ազգին անունով   գործելու հանգամանքը 
հսկայական պատասխանատուութիւն կ'ենթադրէ  և  Մոնթէն  ամէն  րոպէ կը  գիտակցէր  այդ  
անկշռելի բեռի գոյութիւնը:  25 Օգոստոս, 1983ին ան կը գրէր. 
   «…Հաւանաբար  արդէն   յ ստակ   է   քեզի   համար,  որ   իմ   սկզբո ւնքներս,  աշխատանքս և 
համոզումներս կը սիրեմ գործադրել և գործնական ձևով արտադրել։ Նաև հաւանաբար յստակ է 
քեզի  համար,  որ  կը  փորձեմ  այս  ամէն  ինչը  գործադրել  հայկական ազատագրագրական 
պայքարի սահմաններուն մէջ կամ ալ գոնէ հայութեան ի նպաստ ըստ իմ հասկացողութեանս 
(նաև ըսեմ,  որ լրջօրէն միշտ փորձած եմ գիտական ձևով մօտենալ այս հարցին և համոզուած 
եմ որ եթէ մօտեցումս հարիւրէն հարիւր ճիշդ չէ գոնէ շատ անկեղծ և իրապաշտ մօտեցում մըն 
է։ Այս չափ պէտք է յստակ ըլլայ)։ 
   Բայց  այս  տեսակ գործերը  տեղքայ լի  մէջ   չեն  մնար.  տեղքայ լի  մէջ   չեն  մնար քանի  ո ր  
պատմութիւնը տեղքայլի մէջ չի մնար։  Միշտ զարգացման պէտք կայ,  միշտ անցեալի սխալներէն 
սորվելու պէտք կայ,  և ներկայ իրավիճակի հաշիւներու հիման վրայ ապագայ շինելու համար 
քայլեր առնելու պէտք կայ։  Երբ որ այս գործերը ժողովուրդի մը կամ ազգի մը  անունով  կը  
կատարուին,  և երբ որ այս գործերը կը պահանջեն որ մեր ժողովուրդին ամէնէն հայրենասէր և 
նուիրուած տարրերը օրական մահի դիմացը գան,  կ ը նշանակէ որ այս գործերուն մէջ  դեր 
ունեցողները  մա նա ւան դ  ա յ ս   կա մ  ա յ ն   ձ և ո վ   հ ի մ նական  դ ե ր   ո ւ ն ե ց ո ղ ն ե ր ը  հսկայ 
պատասխանատուութիւններ ունին։ 
   Ո չ   մ էկ   իրաւո ւնք   ո ւնին  անխե լք  արարքներ   ընե լո ւ,  ո չ   մ է կ   ի րաւո ւ ն ք   ո ւ ն ին  ի ր ե ն ց  
զգացումներուն ենթարկուելով կուրանալու և սխալ (բայց «անկեղծ»)  հաշիւներ ընելու,  ոչ մէկ 
ի րա ւ ո ւ ն ք   ո ւ ն ի ն  ան զ գ ո յ շ   կամ  անհո գ   ը լ լա լ ո ւ։  Հակառակ  ա յս  իրականութեան,  մեր 
ժողովուրդին և  պայքարին անունով և  մեր ամէնէն անձնազոհ ընկերներուն  արեան գնով 
չափազանց ֆաշական,  անմարդկային,  վնասակար և իրապէս ապուշ արարքներ եղած են այս 
վերջին տարիներուն։ Չեմ կարծեր որ պէտք ունիմ քեզի օրինակներ տալու»։ 
   «Շա՜տ դժբախտաբար»,  ինչպէս Մոնթէն պիտի ըսէր,  այս նամակին գրուելէն քսանութ տարի 
անց,  վերոյիշեալ տողերը տակաւին կը մնան այժմէական: 
Սեդա ԳպրանեանՄելքոնեան  

* «Այդ հացը գնահատանք չէ... 

  

  

 
«Գոհար»ի Փառահեղ Համերգը Նուաճեց բոլորին Սրտերը 

 
    
   Մայիս 28ի ն,  Երեւանի Ազատութեան հրապարակին վրայ կայացած «ԳՈՀԱՐը Հայաստանի 
աստղերի հետ»  համերգի կազմակերպիչները միայն դրական արձագանգներ  են  ստացեր:  
«Մենք չէ որ պէտք է գնահատենք համերգի արդինքները,  դա պէտք է անի ժողովուրդը:  Այն ինչ 
մենք արեցինք,  մեծամասշտապ աշխատանք էր,  ե ւ,  յուրախութիւն մեզ,  մենք ստացել ենք միայն 
դրական արձագանգներ,  ինչի համար շնորհակալ ենք:    Մարդիկ կային,  որ նշել են, «նման տօն 
Երեւանում երբեք չէր եղել», Tert.amի հետ զրոյցին ըսած է   «ԳՈՀԱՐը Հայաստանի աստղերի 
հետ»  համերգի  կազմակերպի չ  Domino  P roduc t i on  ընկերութեան համահիմնադիր Արամ 
Յարութիւնեանը: 
   Խօսելով համերգի կազմակերպական աշխատանքներուն մասին՝   Յարութիւնեանը նշած է,  որ  
ԳՈՀԱՐի  հ ա մ ե ր գ ն ե ր ը   ա շ խա ր հ ի   տա ր բ ե ր   ե ր կ ի ր ն ե ր ո ւ   մ է ջ   ա ն ց ե ր   ե ն   բ ա ց ա ռ ի կ  
խանդավառութեամբ ու ճոխութեամբ,  ու  Հայաստանի մէջ համերգ կազմակերպելու համար 
իրենք ամէն ինչ ըրեր են լաւ արդիւնքներ ստանալու համար:  Համերգի նախապատրաստական 
ա շխատանք ն ե ր ը   ս կ ս ե ր   ե ն  ա մ ի ս ն ե ր  ա ռա ջ,  հսկայական  աշխատանք  տարուեր  է ՝   
մենակատարներու բոլոր երգերը գործիքաւորուեր էին սիմֆոնիք նուագախումբի համար, 
իւրաքանչիւր կատարումի համար ապահովուեր  էին  պարային  բեմադրութիւններ,  լոյսի 
էֆէկտներ. . . :    Համերգի կազմակերպման համար,  մասնագէտներ հրաւիրուեր էին աշխարհի 
տարբեր երկիրներէ՝   Լիբանանէն,  Նիտեռլանտներէն,  Գերմանիայէն,  Պելճիգայէն,  Մեծն 
Բրիտանիայէն:    Համերգի որակեալ ձայնը ապահովեր էր գերմանական «Բինկուին»  սդուտիան, 
իսկ նկարահանման ռեժիսորը Բրիտանական մրցանակաբաշխութեան ռեժիսոր Ֆիլ Հայեսն 
էր... , պատմեր է Արամ Յարութիւնեանը: 
   Արամ Յարութիւնեանը ընդգծեր է,  որ  համերգի կազմակերպման աշխատանքներուն իր 
կարեւոր  ո ւ   գնահատելի  մասնակցութիւնն   է   բերեր  HAYASA  ընկերութիւնը:    Իսկ  բո լոր  
գործերը իրականացուեր  են  ԳՈՀԱՐի հիմնադիր ու  մեկենաս Խաչատուրեան ընտանիքի 
աջակցութեամբ եւ հոգատարութեամբ:   
   Ի  դէպ,  համերգին հետեւող 3500 հանդիսականներուն համար,  Ազատութեան հրապարակին 
վրայ ամփիթատրոն էր սարքուած,  իսկ հրապարակին վրայ   տեղադրուած մեծ պաստառներուն 
միջոցով՝   տասնեակ հազարաւոր  մարդիկ  ն ո յ նպէս   կարողացեր   ե ն   հ ետե ւի լ   համերգի  
ընթացքին: 
   Այն  հարցին,  թէ  որքան գումար էր  ծախսուած համերգի կազմակերպման համար,  Արամ 
Յարութիւնեանը պատասխաներ է՝   «Հաւատացէք՝   կարեւորը գումարը չէ,  այլ ցանկութիւնը՝  
գեղեցիկ ու ճաշակով համերգ կազմակերպելու»: 
   «Domino production»ի համահիմնադիրը նշեր է,  որ  «Գոհար»ի բոլոր համերգները վերածուեր 
են  DVDներու եւ անվճար տարածուեր են աշխարհասփիւռ հայկական դպրոցներու մէջ:  «Մինչ 
այժմ,  ԳՈՀԱՐի նախորդ համերգներու՝   աւելի քան 25 հազար  DVDներ են տարածուեր»,  նշեր 
է ան: 

 
  

  

  

  

 
   Պիտի նշել,  ո ր շուրջ վեց ամիս՝   185  երաժիշտներու հետ աշխատեր է Մաեստրոն,  Սեպուհ 
Աբգարեանը:    Ան  յատկապէս նշեր է.«  Կատարողականը գոհացրեց,  որովհետեւ ժողովուրդը 
իսկապէս ցնցուած  է ր  ա յ դ   հ րաշքից,  ինչին ականատես եղանք:    Իսկ  ա յդ  ամէնի  համար  
երախտապարտ ենք մեր հովանաւորներին,  որոնց աջակցութեամբ էլ կարող ենք մեր տաղանդի 
սահմանները ընդարձակել»:    Առիթն օգտագործելով,  մաեստրոն   մաղթեր   է   ո ր  հա յրենի  
հասարակութիւնը թոյլ չտայ,  որ այս առիթը յօդս ցնդի եւ շարունակէ վերադարձը հայկական 
երգի ակունքներուն՝   Կոմիտասեան ըմբռնումով:   
   Ա յս   բացառիկ  համերգը   յա յտնապէս  նո ւաճեր   է  բ ո լ ո ր ի ն   ս րտերը. . . :    Ա յ դ   կ ը   վ կա յ ե ն 
ներկաներու  երկարատեւ  ծափերը՝   ծածանուող  դ ր օ շ ն ե րով,  անոնց վանկարկումները՝  
«Գոհար»,  «մաեստրօ»  եւ   յամառ պնդումները  որ  կրկին  ու  կրկին  երգեն  ու նուագեն. . . :    Եւ 
տակաւին՝   մեծ ու մանուկ խմբուած,    պարեր,  երգեր են եւ  հոգեւին մաղթեր են,  ո ր դարձեալ 
ականատեսը դառնան նման հրաշքի...: 
   Նախաձեռնութիւնը,  իսկապէս ալ,  «Աստուածահաճոյ  գործ   էր,  որ իրականացաւ»:    Բոլորին 
վարձքը կատար...: 
Քաղուածաբար՝   Երան Գույումճեան   

######################################################################## 

  

Շարլ Ազնաւուրը հրաժեշտ կու տայ բեմին 
 
  

  

  

  

  

   

  

Ի ր   կ ե ն դ ա ն ո ւ թ ե ա ն   ա ռ ա ս պ ե լ   դ ա ր ձ ա ծ   Շ ա ր լ  
Ազնաւուրը հրաժեշտ կու տայ մեծ բեմին:    Անոր վերջին շրջագայութիւնը Եւրոպայով պիտի 
սկսի Օգոստոս 30ին՝  Մոսկուայէն:    Համերգը պիտի կայանայ Քրեմլինի պետական պալատին 
մէջ: 
   Մայիս 22ի ն,  Ազնաւուրը դարձաւ 87  տարեկան:    Ան ծնած է  1924ի ն,  հայ գաղթականներու 
ընտանիքին մէջ:    9  տարեկանէն սկսեալ,  ան   կ'երգէ ու  կը նուագէ բեմին վրայ:    Հեղինակն է 
1000է աւելի երգերու,  նկարահանուեր է 6 0  ֆիլմերու մէջ:    Ճ անաչում գտած է որպէս 20րդ 
դարի լաւագոյն chansonnier:   
    2 0 0 9  թուականէն,  ան   Հա յաստանի  դեսպանն   է  Զո ւի ցերիո յ   մ օտ:    1988ի  հայրենաւեր 
երկրաշարժէն ետք,  բարեգործական ձեռնարկներ կազմակերպած է տուժածներուն օգնելու 
համար:    Իսկ վերջերս,  յայտնի դարձեր է,  ո ր Ազնաւուրը պիտի ղեկավարէ Հայաստանի մէջ 
գտնուող եկեղեցիներու վերականգնումով զբաղող հիմնադրամը: 
   Նշենք,  որ  Մայիս 20ի ն,  Նիւ Եորքի մէջ կայացեր է երեկոյ ի պատիւ Շարլ Ազնաւուրի,  իսկ 
Սեմտեմբեր 28ին կայանալու է Ազնաւուրի համերգը Փարիզի «Օլիմփիա» սրահին մէջ: 
Աղբիւր՝   NEWS.am 

######################################################################## 

  

«Այդ հացը գնահատանք չէ...» 

 

 

Թիւ 3 Յունիս   2011  /  www.azadkhosk.com  /  Ելեկտրոնային Անկախ Պարբերաթերթ 

   Կոմիտասի կեանքին եւ գործունէութեան անդրադարձեր են մշակոյթի գործիչներ,  գրողներ,  
գիտնականներ:    Շատերո ւ ն   ծանօթ   ե ն  ն ա ե ւ ՝   Փարիզէն  հոգեբո յժ   տ ի կ ի ն   Լ ո ւ ի զ   ֆ ո վ  
Յովհաննիսեանի ուսումնասիրութիւնները:    Ֆրանսայի  մէջ,  օ ր է ն ք   է   թ է   ն ման   հ ո գեկան  
հիւանդի ծնունդէն 150  տարի պէտք է որ անցնի,  որպէսզի անոր հիւանդութեան թղթածրարը 
հնարաւոր ըլլայ օգտագործել:    Սակայն շնորհիւ  Վազգէն Ա.  Կաթողիկոսի միջամտութեան, 
հնարաւոր  դարձեր  էր  թո յ լտուութիւն  ստանալ ՝   ուսումնասիրելու  Կոմիտասի Վիլժուֆի 
հոգեբուժարանի արխիւները:    «1915ին՝   թէեւ կարճատեւ իր տարագրութիւնը   անդարմանելի 
կերպով վնասած էր առողջութիւնը,կ ը գրէ հոգեբոյժը,   աքսորէն վերադարձին յայտնուած էին 
առաջին ախտանիշերը՝   մեկուսանալ,  չուտել,  չխմել  եւ  այ լն:    Իր վրայ  մեծապէս ազդած էր 
հիւանդանոց գտնուած միջոցին հապճեպով իր բնակարանի պարպումը,  ունեցածին հոսհոն 
ցրւումը:    1922ին՝   զինք Վիեննա փոխադրելու նիւթը կը յարուցուի,  յաջորդ տարի կ'ըսուի թէ 
չի կրնար ճամբորդել:    Իրեն կը թուի թէ պատրուակ է ատիկա:    Կը շեշտուի հալածախտը:    Ինչ 
որ իր բժիշկներուն կողմէ արձանագրուած է օրը օրին,  գլխաւորաբար շեշտումն է ինքն իր վրայ 
փակումի,  լ ռո ւթեան  վիճակին:    Կ ո մ իտաս   կ ը   մ ե ր ժ է   ա յ ց ե լ ո ւ ն ե ր   ը ն դ ո ւ ն ի լ,  որոշ 
բացառութիւններ ընելով հանդերձ:    Չի կարդար,  երաժշտութիւն մտիկ ընել  կը  մերժէ,  կը  
շեշտուի ամէն բանէ հրաժարելու ձգտումը:    Ընդհանուր տպաւորութիւնը այն է, որ Կոմիտասի 
հիւանդութիւնը անբուժելի չէր...»: 
   Արխիւներու,  յուշագրութիւններու պրպտումէն պարզ կը դառնայ,  որ յետհոգեբեկումի  stress 
էր Կոմիտասի ունեցածը,  որ ծանրացած էր մեկուսացումով:   
   Ես առիթ ունեցայ առնչուելու Կոմիտասի արխիւներուն եւ կ'ուզեմ «Ազգ»ի ընթերցողներուն 
ուշադրութեան արժանացնել՝   2 8  Յո ւնիսի  1 9 3 1  թ.  «Ազդարար»ի   թ ի ւ  1417ի ՝   «Այդ  հացը 
գնահատական չէ» վերնագրով յօդուածը: 
Գոհար Աճեմեան  

 

   Փարիզի Խնամատար մարմինը,  որ տարիներէ ի վեր շալկած է հէք վարդապետին ապրուստի 
հոգը,  Յունիս 28ը «Կոմիտասի օր» հռչակած է:  
Չկարծէք թէ այս կարգադրութիւնը եղած է պանծացնելու համար անոր լուսեղէն հանճարը, կամ 
առիթ տալու որ հայ ժողովուրդը տարիներ վերջ վերապրի Սահմանադրութեան շրջանի օրերը,  
երբ վարդապետը իր անունը կը պանծացնէր օտար հիացիկ ականջներու առջեւ եւ խստադատ 
երաժիշտներու զարմացական ակնարկներու տակ: 
Ո՛չ,  ա յ դ  «օր»է ն   ն պա ստ ի   հ ոտ   կ ո ւ   գ ա յ,  նուաստացուցիչ ՙ  ե նթակային,  ե ւ  մանաւանդ  
հանրութեան համար:  Ճիշդ ինչպէս,  էր երբեմն ներկայացումներ կը տրուէին դերասաններու 
համար, բայց կը տիտղոսուէին «ի պատիւ»ո վ,  փոխանակ «ի նպաստ»ի...: 
Նախաձեռնողին անունը ինքնին պերճախօս ցուցանիշ է:  Վարդապետին աշակերտները կամ 
երաժիշտ հիացողները չեն որ «Յունիս  28»ը յայտարարած  ե ն,  այլ Խնամատար մարմինը:  Եւ 
բացառապէս մէ՛կ նպատակովՙ չոր հացի կրամ մը ճարել...: 
Ի՜նչ հեգնանք:  Լալկան կոչերով «հանապազօրեայ հաց»ը կ ՛ուզուի այն մարդուն համար,  որ  
«Հայր մեր»ով այդ կոչը թնդացուց կամարներու տակ եւ հազարաւորներու ներկայութեան,  բայց 
ի խնդիր ո՛չ թէ ստամոքսի,  այլ՝ հոգեկան գոհացումի,  երաժշտական անճառ վայելքի,  ցեղային 
եսի գգուումին,  ազգային արժանապատուութեան բարձրացման... 
Ա ն  «հանապազօրեայ հաց»ը  խնդրեց մեր հոգին կշտացնելու համար,  իսկ  մենք  նո յն  հացը  
կ՛ուզենք իր ստամոքսը լեցնելու համար:  Ան քնարական յուզիչ ձայներով թրթռացուց այդ կոչը,  
իսկ   մենք   նո յ ն  խօսքերը   կը   կրկնենք   ողորմե լի կերկերումներով,  «անտես  մի ՛  առնէք»ի  
հասարակ յանկերգներով:  Ան  մեզ  տարաւ  բարձունքները,  հո ՛ ն   ո ւ ր   միա յն տէրունական 
մեղեդիները կը մրմնջեն,  իսկ մենք զինքը իջեցուցինք ժամուն բակը,  ուր միայն  «շէն մնաք»ի  
աղքատախնամ կանչեր  կը   լսուին:  Ան  մեզ  վերցուց,  արեւմտեան քաղաքակիրթ ազգերու  
աստիճանին հասցուց,  Ապողոններու դասը դասեց,  իսկ մենք զինքը վար առինք,  արեւելեան 
մուրացիկներու կարգը դասեցինք եւ ճիտէն տոպրակ մը կախելով՝ հանրային ողորմութեան 
ցուցադրեցինք...: 
Եւ  կը խորհիք թէ մարդը որ երկինքները բարձրացուց հայ անունը,  չի՞  զգար որ նոյն  հայը 
գետնէ գետին նետած է զինքը:  Ի՞նչ  են հապա այն դառն խօսքերը,  զոր անցեալ Յունուարին 
թուքի նման նետեց մեր երեսին,  երբ երեք երիտասարդներ խռովելու գացած էին իր հանգիստը, 
Ֆրանսայի անշուք մէկ հիւանդանոցի իր խուցին մէջ. 
  «Այն հացը որ ինձ այստեղ կու տան,  այդ իմ մարմնիս սնունդ ըլլալէ աւելի բան չ’արժեր... 
ԳՆԱՀԱՏԱՆՔ ՉԷ...»: 
Մի՛  ըսէք թէ  այս  խօսքերը բխած են անհաւասարակշիռ ուղեղէ  մը:  Օ՜,  մարդկային հոգին  
իսկապէս անհասանելի է ու խուսափուկ,  եւ մեր ողորմելի գիտութիւնը չէ որ պիտի կարենայ 
չափել զայն,  ու մանաւանդ վճռել թէ անզգայ դարձած է:  Եթէ միտքը չի գործեր,  թող ուրիշ բան 
ըսէր,  թող զառանցէր,  եւ ո՛չ թէ արտասանէր այս այնքան տեղի՜ն բառերը,  որոնք սուր մեխի 
պէս կը խոցեն մեր սիրտը: 
Եւ որքա՛ն իրաւունքով:  Մարդը որ ժամանակին «ազգային փառք»  էր եւ բոլորին կուռքը,  այսօր 
լքուած է բոլորէն եւ դարձած աչքէ՜ հեռու, սիրտէ՜ հեռու:  Պատերազմէն առաջ,  հայ մեծատունն 
ու հայ ցուցամոլիկը կը պատերազմէին իրարու հետ անոր շնորհին արժանանալու,  անոր մէկ 
այցելութիւնը ընդունելու եւ անով փքանալու համար:  Զինադադարէն յետոյ,  զինադադար եղաւ 
նաեւ խանդավառութեան եւ հետաքրքութեան,  աւելի ճիշդ ՙ  սմքեցաւ պարզ հետաքրքրութիւնն 
իսկ,  եօթը պորտ օտարին ցոյց տրուած գթասրտութիւնն անգամ:  Ու հէք գուսանը նետուեցաւ 
անշուք պատսպարանի մը անշուք մէկ անկիւնը,  կարօտՙ  ամսական 1000 ֆրանքի...: 
Երբեմն կը մեղադրեն մեզ որ շատ երեսին կու տանք Բարեգործականի քարտուղարվարիչին 
թոշակը:  Բայց եկէ՛ք եւ մի՛ ըմբոստանաք,  երբ կը տեսնէք որ Մալէզեան [ * ]  մը որբերու դրամէն 
ԱՄՍԱԿԱՆ  12,500 ֆրանք կը ստանայ,  ու ԿԱՆՈՆԱՒՈՐԱԲԱՐ,  իսկ անդին Կոմիտաս մը 1000 
կ՛առնէ,  այն  ա լ   ա ն կան ո ն   կ ե րպո վ,  հազար նեղութեամբ,  նպաստի բազմաթիւ  կոչերու  
օգնութեամբ...: 
Ի ՞ ն չ   կ ՛ ը լ լ ա ր   ե թ է  ա յ դ   թ ո շակ ի ն   կ է ս ը   կամ   գ ո ն է   քա ռ ո ր դ ը  յատկացնէին  տարաբախտ 
վարդապետին: Արժանաւո՞ր չէր,  թէ՞ դրամ չկար...: 
Բայց զուր է աւելի քրքրել ամօթի այս ծալքերը:  Դառն իրականութիւնը այն է,  որ մինչ անդին 
միայն   շաղակրատելու   ե ւ   շողոմե լո ւ   շնորհն  ո ւ ն ե ց ողները  պորտ   կ ը   կապեն  ազգա յ ի ն  
դրամներով,  անդին ՙ   վաստակաւոր  հանճար  մը  կարօտը  կ ը   քա շ է   քանի   մ ը   ֆ րանքի,  ու  
Խնամատար մարմինը,  չ ո ր ցած   հասո յթի   իր   կաթի լ ներո ւ ն   մ է ջ,  ա յսօր  ձեռք  կ ՛երկարէ  
հանրութեան, լալագին կոչելով. 
 Շէն մնաք, անտես մի՛ առնէք,  Կոմիտասին պնակն է...: 
Տար Աստուած,  դժբա՛խտ վարդապետ,  որ  երբե՜ք,  երբեք   չզգայիր  թէ  այս  օրին  հասած  ե ս,  
որովհետեւ  ա յն  ատեն  պիտի  փոխէիր  «քէսթէնքելէ»  սիրական բացագանչութիւնդ,  ե ւ   մ ե ր 
երեսին պիտի նետէիր բուն որակումը.  
 Իժե՜ր,  որ չոր հացն անգամ շատ կը տեսնէք ինծի...: 
Եւ ո՞ր սիրտն էր որ պիտի դիմանար այս սուր սլաքին...: 
*  Խոսքը  կը  վերաբերի   այս ժամանակաշրջանի ՀԲԸՄիութեան վարիչքարտուղար Վահան 
Մալեզեանին,  ժամանակի ամենաեռանդուն ազգային գործիչներէն մէկուն,  որուն հասցէին 
«Ազդարարի»  մեղադրական ծանր խօսքերու  իրաւացիութիւնը մեր կարծիքով կարիք ունի 
յետագայ ճշդումներու:  «Ազգ»: 

Նիւթեր 

*  «Nouvelles d’Armenie».    «Մեծ ազգերը սկզբունքներու եւ բարոյականութեան մասին կը յիշեն 
միայն այն ատեն, երբ անոնք պէտք են իրենց ռազմավարութեան» 

* ՄԵՆՔ ԵՆՔ` ՄԵՐ ՑԱՒԵՐԸ 

  

«Nouvelles d’Armenie».  «Մեծ ազգերը սկզբունքներու եւ բարոյականութեան մասին 
կը յիշեն միայն այն ատեն, երբ անոնք պէտք են իրենց ռազմավարութեան» 

 

   Հետեւեալ   յօդուածը կը ներկայացնէ Ալպերթ Գրիգորեանի  յօդուածը՝   հրապարակուած
«Nouvelles d’Armenie» պարբերականին մէջ. 

   Ֆրանսայի,  Եւրոպայի միւս երկիրներուն մէջ,  Հայաստանի մէջ՝   շատ գրուած է ֆրանսական 
Սենատի օրակարգին մէջ,  Հայոց ցեղասպանութեան մերժումի քրէականացման օրինագիծի 
չընդգրկման մասին:    Ոմանք այդ փաստը որակեցին որպէս «ֆրանսական ապտակ հայկական 
նախաձեռնութեան»,  կ ա մ  «Հայաստանի արտաքին   քաղաքականո ւ թ եան  ամե նա լ ո ւ ր ջ  
անյաջողութիւններէն մէկը»:    Միւսներուն  կարծիքով,  «Սենատի  որոշո ւմը   նախագահ
Սարգսեանի նախաձեռնած ֆութպոլային դիւանագիտութեան հետեւանք էր»,  կ ա մ  «պահը 
յարմար չէր,  քանի որ Ֆրանսան զբաղած էր Լիպիայի եւ ափրիկեան միւս հարցերով...»: 

 
   Անձամբ ես կը կարծեմ,  որ մերժումի պատճառները աւելի խորն են:    Իհարկէ,  ֆրանսացի 
օրէնսդիրները նախագիծը Սենատի օրակարգին մէջ չընդգրկելը արդարացուցին՝   ըսելով,  թէ 
ատիկա կրնայ ձախողեցնել հայթրքական յարաբերութիւններու կարգաւորման գործընթացը:  
Նոյն փաստարկը,  ամէն տարի,  կ'օգտագործէ ԱՄՆ վարչակազմը՝   նախագահի Ապրիլ  24ի  
ուղերձի կապակցութեամբ:    Սակայն այդ ձեւակերպումները ընդամէնը կը քօղարկեն իրական 
պատճառը. Ֆրանսայի եւ ԱՄՆի պետական շահերը գերակայ են բոլոր միւս նկատառումներէն: 
   Մեծ ազգերը սկզբունքներու եւ բարոյականութեան մասին կը յիշեն այն ժամանակ, երբ անոնք 
կը համապատասխանեն իրենց ռազմավարութեան:    Պետական գործերու  մէջ,  իրաւունքը 
իշխանութիւն ունեցողի կողմն է,  իսկ այն որ թոյ լ  է,  ընդհանուր առմամբ,  մեծամասնութեան 
համար  ճիշդ   չ է,  կ'ը ս է  Richelieuն:    Նոյն  պետական շահերէն ել լելով՝   մեծ գաղութային 
տէրութիւնները Առաջին համաշխարհային պատերազմի ժամանակ,  աչք  փակեցին  եւ  թո յ լ  
տուին երիտթուրքերու կառավարութեան գործել:    Մենք գիտենք հետեւանքները. . .   :    Հայերը 
զոհաբերուեցան՝  պատմութեան այն ժամանակուայ մեծ տէրութիւններու անտարբերութեան 
պայմաններու  մէջ:    Նոյն  բեմադրութիւնը,  նո յն  հետեւանքներով  կրկնո ւեցաւ  Երկրորդ  
համաշխարհային պատերազմի ժամանակ.  Թուրքերու փորձը ոգեշնչեց նացիստները,  սակայն 
հայերու փորձը դաս չեղաւ հրեաներու համար.. . :    Պատմութիւնը զիջողամիտ չէ թուլութեան 
նկատմամբ:  Պատմութիւնը չի ներեր վատ աշակերտներուն... 

 
   Փրակմատիզմն ու ռէալիզմը կ'իշխեն աշխարհի մէջ:    ԱՄՆի,  Ֆրանսայի,  Գերմանիոյ եւ միւս 
տէրութիւններու  պետական վարչակազմներուն  մէջ,  հիմնականին  մէջ  ընդգրկուած  ե ն  
արհեստագիտական կրթութիւն ունեցողները,  Արուեստներու եւ արհեստներու բարձրագոյն
դպրոցի,  Կ ա ռա վա ր մա ն   ա զ գ ա յ ի ն   դ պ ր ո ց ի   կ ա մ   ա ն ո ն ց   հ ա մա ր ժ է ք   ա մ ե ր ի կ ե ա ն
շրջանաւարտները:    Անոնց  համար բարո յականութիւնը  յ ա ճախ   յ ո յ զ ե ր ո ւ   ո լ ո րտին   կը  
պատկանի:    Ա յ լ   կ երպ  ըսո ւած,  անօգուտ է  հաւատալ նախընտրական խոստումներուն:  
Ֆրանսական ասացուածքը կ'ըսէ՝   ոչ ոք կրնայ քեզմէ լաւ հոգ տանիլ քեզի...: 
   Թոյ լ   չենք տար որ պատմութիւնը կրկնուի,  երբեք. . . :    Երկար ժամանակ պետականութենէ 
զրկուած. . .  Հա յաստանը  դարձեալ  անկախութիւն  ձեռքբերաւ  Առաջին համաշխարհային 
պատերազմի վերջին,  Հարաւային  Կովկասը ցնցած  յուզումներէն  ետք:    1 9 1 7  թուականի 
Ռուսական կայսրութեան փլուզումը Հարաւային Կովկասի տարածաշրջանին մէջ ստեղծեց 
քաղաքական vacuum եւ 1918ին բերաւ Հայաստանի առաջին Հանրապետութեան ծնունդը: 

 
   Անկայուն  գո յութեան 2 . 5  տարիներէն  յ ետո յ,  անիկա զիջեցաւ քեմալական Թուրքիոյ  եւ  
պոլշեւիկեան   Ռուսաստանի դաւադրութեան:   1920 Նոյեմբեր 29ին ծնաւ Հայաստանի երկրորդ
Խորհրդային Հանրապետութիւնը,  որ Հայաստանի տարածքի միայն մէկ փոքր հատուածն էր:  70 
տարի անց,  Հանրապետութեան ծնունդը ցաւոտ էր:    Անոր նախորդեր էր 1988ի երկրաշարժը,  
իսկ  անկէ  ետք  եղան  պատերազմը  Լեռնային  Ղարաբաղի  մէջ  ե ւ   ցո ւրտ ձմեռները,  բայց 
Հայաստանի ժողովուրդը յաղթանակած դուրս եկաւ այդ ամէնէն: 
   Այսօր հանգամանքներու բերումով,  մենք վերջապէս ունինք վայր    (աշխարհագրական եւ
քաղաքական) ,  ուր կարող ենք ջանադրել,  հայկական աշխարհը շրջելու համար,  ինչպէս կ'ըսէր 
Արքիմետը:    Մեզի կը  մնայ  Հայաստանի,  Սփիւռքի եւ  Լեռնային Ղարաբաղի հայերու  հետ 
համատեղ,  զարգացնել հայկական աշխարհը,  որպէսզի պատմութեան առջեւ նոր սխալ թոյլ  
չտանք: 

 
   Այժմ հաւաքական անգիտակցականի ստուգման,  ազգի տրամադրուածութեան գնահատման, 
բ ո ւ ժ ի չ   մ ի ջ ո ց ն ե ր ո ւ   փ ն տ ռ տ ո ւ ք ի,  ա ն լ իարժ է ք ո ւ թ եան   բարդ ո յ թ է ն  ա զատո ւ ե լ ո ւ,  
Ցեղասպանութեան հետեւանքով  մեզ  հետապնդող  զ ո հ ի   կարգավիճակ է ն   դ ո ւ ր ս   գա լ ո ւ,  
Հայաստանի անկախութեան նախորդած որոշ դրոյթնեը արխիւ ուղարկելու,  ժամանակակից 
յաղթական  պատմութեան  հիման  վրա յ   նորերը  ստեղծե լո ւ  ժ ա մա նա կ ն   է,  պատմական 
հնարաւորութենէն օգտուելու ժամանակն է:    Մենք առաջ չենք երթար,  եթէ կարծենք որ 1915ի
հարուածը անյաղթահարելի է: 
   Հայկական ազգպետութեան (պետական նկատառումներ եւ ազգային շահեր)  աւանդոյթներու 
վ ե րականգ ն ո ւ մ ը   ե ւ   հա յ կական  հասարակո ւթեան   ժողովրդավարացո ւմը   բացարձակ  
առաջնահերթութիւն են:    Հայաստանի ապագան կը կառուցուի այսօր.  Վերաիմաստաւորենք 
զայն փրակմատիզմով եւ ռէալիզմով,  ինչպէս կ'ընեն մեծ ազգերը:    Լաւագոյն պատասխանը,  որ  
պատմութեան եւ 1915ի Հայոց ցեղասպանութեան կարող է տալ հայկական աշխարհը՝   հայոց 
պետականութեան,  քաղաքական,  տնտեսական,  ֆինանսական,  դիւանագիտական նախագծման 
եւ,  յատկապէս, ռազմական պաշտպանութեան կարողութեան ամրապնդումն է: 

 
   Սուտի կամ դիակներու վրայ կառուցուած կայսրութիւններն ու արհեստական քաղաքական 
կառոյցները յաւերժ չեն:    Անազնիւ միջոցներով ձեռքբերուած բարիքը երբեք օգուտ չի տար:    Ի  
վերջոյ,  անոնք կը կործանին:  Պէտք է պատրաստուիլ ատոր:  Մտածենք այդ մասին,  բայց երբեք 
չըսենք...:  Անհնար ոչինչ կայ: 
Աղբիւր՝   NEWS.am  

«Կոչ»ըլաւէ,  բայց «պոչ» կտրելը` աւելիլաւ 
Հայաստան երբ իր անկախութիւնը ստացաւ,  հակառակ իր կանխահաս «ծննդաբեր»ութեան, 
նաեւ`  «անչափահաս»ութեան,  առաւել`  «անփորձ»ութեան,  սփի ւ ռ քահա յ   մանր   թ է   մ ե ծ  
գործարարներո ւ  պատկառե լի  թի ւ   մը,  մ ե ծ   մասամբ  Ռամկավար   ո ւ Բարեգործականի 
շրջանակներէն փութաց հոն`  առեւտուր ընելու,  տնտեսութիւն հաստատելու,  ձեռնարկութիւն 
հիմնելու,  մէկ խօսքով` գործ ընելու:  
Դժուար տարիներ էին,  մէկ կողմէն`  լոյսի,  վառելանիւթի ու հաղորդակցութեան աննախընթաց 
տագնապներ,  մ ի ւ ս   կ ո ղմ է ն`  նոր  պայմաններու,  մթնոլորտներու,  եւ  իրավիճակներու  
աննախատեսելի դրուածքներ,  այդուհանդերձ,  սփիւռքահայեր չվարանեցան ծրագիրներ 
մշակելու  ու  ներդրումներ կատարելու,  թ է ՛   ն որ շուկայ  մը  գտնելու   յաւակնութեամբ,  թէ՛ 
հայրենի աշխարհին օգտակար ըլլալու պատրաստակամութեամբ: 

 
Բայց,  արդեօ ՞ ք  անոնք   հասան  իրենց   նպատակին,  արժանացան ընդո ւնե լո ւթեան  կամ  
դիւրութիւններ ընծայուեցան անոնց: 
Հարցումին պատասխանը, միանշանակ, ժխտական է: 
Տխուր օրինակները շա՜տ են,  սակայն,  ատոնց պատճառը չկարծուի թէ  միայն  այդ  օրերուն  
տիրող անհանդուրժելի պայմաններն էին կամ ձեռնհասութեան պակասը,  ո՛չ,  այլ`  մեղմ ըսած, 
անպարկեշտ վերաբերմունքներն ու բիրտ միջոցները,  որոնք ցուցաբերուեցան դուրսէն եկած 
դրամագլուխներուն ու դրամատէրերուն նկատմամբ: 
Ո ՞ վ   կ ր նար   դ ի մանա լ   յ ա րա բ ե ր ո ւ թ ի ւ ն ն ե ր ո ւ  «անապահովութեան  ե ւ   ա ն ո ր ո շ ո ւ թ ե ա ն» 
գործօններուն ու  պարագլուխներուն,  որոնք  դամոկլեան թուրէն  աւելի ուժգնութեամբ  ու  
սրութեամբ կը կախուէին անոնց գլուխն ի վար: 

 
Երկրորդ նախագահութեան շրջանին,  ե ր բ   ա ջ   ո ւ   ա հ եա կ խոստումներ   կը   շ ռա յ լ ո ւ էին  
հանգստաւէտ պայմաններու,  աշխատանքային եռուզեռի,  ապահովական միջոցառումներու ու 
սփիւռքահայ գործարարներու հրաւէրին մասին,  կացութիւնը շատ աւելի ծանրակշիռ դարձաւ,  
մանաւանդ դուրսէն ԳՈՐԾ ընողներու նկատմամբ: 
Փ ա ս տ   է,  որ  աշխատանքային  ձեռնարկներով  խանդավառուողներու  թ ի ւ ը   զ գա լապ է ս  
նուազեցաւ,  որովհետեւ   ո՛չ  պայմանները,  ո՛չ  ա լ   մ ի ջ ո ց ն երը   հանդո ւ ր ժ ե լ ի   է ի ն,  այլեւ՝
կաշառակերական ու սպառնական վիճակները տիրական: 
Ը ն դ վ զ ո ւ մ ի   ո ւ   բ ո ղ ո ք ի   ձա յ ն ե ր ը   հասան   մ ի ն չ ե ւ   վ ե ր ի ն  մարմիններո ւն,  պալատական 
իշխանաւորներուն,  սակայն  անոնք ոչինչ  ըրին (կամ չկրցա՞ն) ,  թերեւս այն պատճառով,  որ  
«կոռոպցիա»ն ուժգնօրէն արմատ նետած էր ու դարձած էր սովորականարմատացած երեւոյթ: 

 
Կը  պատմուի  (իսկ ասիկա առասպել չէ) ,  արտասահմանցի մեծ ներդնողգործատէր մը,  երբ 
տնտեսական մեծ ծրագիրի մը շինութեան գաղափարը ներկայացուցած է,  բայց մտահոգութիւն 
յա յտնե լով  հոս  ո ւ   հոն,  պաշտօնականանպաշտօն արկածախնդիրներու  «զոհ»ը դառնալէն,  
գերպատասխանատո՜ւ մը «գիւտ»  մը ըրած է,  ըսելով թէ այդ գործը կը յաջողի եւ ինք անվնաս 
դուրս կու  գայ,պայմանաւ որ իր տրամադրութեան տակ դրուի  մեծկակ գումար մը (ոչ  իրեն 
համար, այլ)  գոհացնելու այդ «դուզ»երը: 
Ընդունելի թէ ոչ,  պախարակելի թէ ոչ,  ասիկա էր իրականութիւնը,  տխո՛ւր իրականութիւնը,  
որուն պատճառով բազմաթիւ (գէթ լիբանանցի)  գործատէրեր խուսափեցան Հայաստանի մէջ 
գործ ընելէն: 

 
Խուսանաւելու պէտք չկայ,  ոչ ալ խուսափելու այս իրականութենէն,  երբ ասիկա գո՛յ է,  թէեւ կան 
նաեւ այնպիսիներ,  որոնք յաջողած են ու կը շարունակեն հոն գործել,  սակայն պէտք չէ ծածկել,  
որ շատեր իրենց վստահութիւնը կորսնցուցած են ու ապահովութիւն չունին Հայաստանի մէջ 
ներդրում կատարելու: 
Ա յս  արագ,  բայց պարտադրեալ խորհրդածութիւնը ունեցանք,  երբ  վերջերս  կարդացինք  
Հայաստանի Հանրապետութեան նախագահ Սերժ Սարգսեանի մէկ յայտարարութիւնը,  որով կոչ 
կ'ուղղէր սփիւռքահայ գործարարներուն ներդրում կատարելու Հայաստանի մէջ: 

 
Թերեւս կարիքը չզգայինք վերստին անդրադառնալու  այդ  կ ո չ ի ն,  եթէ  հոն  չհանդիպէինք 
հետեւեալին. 
«Ցաւօք,  մեր սփիւռքահայ քոյրերի եւ եղբայրների մեծ մասը ԹԻՒՐ (ընդգծումը՝  Պ.Ա. )  կարծիք 
ունի,  որ չի կարելի հայրենիքում բիզնես ունենալ,  դրամ վաստակել»: 
Այսինքն,  ինչո՞ւ սփիւռքահայը «թիւր» կարծիք պիտի ունենայ,  երբ որ «փորձ»ը ցոյց տուած է իր 
մորթին վրայ զգացածը: 

Ա ՞ յ ս   է  «սառոյցը կոտրելու»  ձեւը  կամ մօտեցումը,  սփիւռքահայը  «ամբաստանել»ով  թի ւր  
կարծիք ունենալու հայրենիքի մէջ բիզնես կատարելու մասին:  Աւելի լաւ պիտի չըլլա՞ր,  որ  
պրն.  Նախագահը այս թղթածրարը լրիւ բանար,  մանաւանդ որ՝  ովո վ,  գոնէ ինք ամէնէն աւելի 
ծանօթ պէտք է ըլլայ անոր: 
Վերջին հաշուով,  ո ՞վ  պիտի  չուզէր  որ  սփիւռքահայը  գործ ընէր  Հայաստանի մէջ,  դրամ 
վաստակէր,  ա պ ր է ր   ո ւ   ա պ ր ե ց ն է ր,  գ ո ր ծ   հա յթա յթե լ ո վ,  ն երածո ւթի ւններո ւ   ո ւ  
արտադրողութիւններու բերքով: 

 
Պրն.  Նախագահը  պէտք   է   գիտնա յ,  ո ր   սփի ւռքահա յը   շատ   լաւ  գ իտէ   հա յ ր ե ն ի ք ի   մ է ջ  
գործարարութեամբ  զբաղի լը  ո չ   միայն   օգտակար  է,  այլեւ՝  ի ր ե ն   հա մա ր հայրենական
հայրենակերտականհայրենասիրական վսեմ եւ անփոխարինելի պարտականութիւն  մ ը ն   է,  
հետեւաբար,  եթէ կայ «սխալ մօտեցում»,  ինչպէս որ կ'ըսէ,  ատիկա պէտք է փնտռել ուրիշ տեղ եւ 
ինք շատ լաւ գիտէ՝ ո՛ւր: 
Ասկէ առաջ,  բազմաթիւ առիթներով գրած էինք,  թէ Հայաստանի իշխանութիւնները պէտք է  
«բանալի»ն   գտնեն  թէ ՛   հա յաստանցի,  թէ՛  սփիւռքահայ գործարարներուն վստահութիւնը  
շահելու արուեստին: 

 
Եթէ ասիկա չկայ  կամ կը բացակայի,  կը  նշանակէ  թէ  ամէն  ինչ  զ ո ւ ր   ո ւ  փո ւ ճ   է,  նոյնիսկ 
նախագահական մակարդակով «կոչ»երը իզուր պիտի անցնին, այնքան ատեն որ «պոչ»իկները` 
իշխանութեան ստորին օղակները կը շարունակեն աւերներ գործել,  սարսափի պահեր ստեղծել 
ու սպառնալիքներ սփռել: 
Հետեւաբար, լաւ կ'ըլլայ որ «թիւր» կարծիքները փնտռուին այլուր: 

Նիւթեր 

*  UNESCOի մեծ անակնկալը հայկական պատուիրակութեան համար  

*  Ուշ  կամ կանուխ Լեռնային  Ղարաբաղը՝   ի բրե ւ   կողմ,  պիտի մասնակցի բանակցային 
հոլովոյթին. Աշոտ Ղուլեան   

*  The New York Times .ՀՀ եւ Ատրպէյճանի միջեւ «սառեցուած»  հակամարտութիւնը կը սկսի 
եռալ 

*  Համաձայնութիւն գոյացած է՝ Ղարաբաղի մէջ   խաղաղապահներ տեղակայելու հարցին շուրջ. 
Մամետիարով 

* Կը քննարկուի ԼՂ միջանկեալ կարգավիճակի հարցը.Անճէյ Գասպըրճիկ 

* Առաջին անգամ ամբողջութեամբ տպագրուեր է Վուտրօ Ուիլսոնի Իրաւարար Վճիռը 

  

  

UNESCOի մեծ անակնկալը հայկական պատուիրակութեան համար 
 
  

  

  

  

  

  

  

«Ցանկանում  եմ  ընդգծե լ,  ո ր  UNESCOն  ա յ ս օ ր   շատ  հ ե ռ ո ւ   է   ի ր   ստան ձ նա ծ   դ ե ր ի ց», 
յայտարարեց արուեստի պատմութեան դոկտոր Պատրիկ Տօնապետեանը:    Իմ պատրաստած 
ցուցանակը ցանկանում  էին  հանել  միայն  այն  պատճառով,  որ  գրութեան  մէջ  նշուած  էր  
Ջուղայի մասին»: 
   Յունիս 15ի ն,  Փարիզի մէջ տեղակայուած UNESCOի կեդրոնակայանի մէջ կազմակերպուած 
«Խաչքարի արուեստ՝   հա յ կական   սո ւ ր բ   քարեր»  խորագիրով ցուցահանդէսի  բա ց ման  
արարողութիւնը համախմբեր էր աւելի քան 350400 հիւրեր: 
   Ցուցադրութեան ներկայացուած էին տարբեր ժամանակաշրջաններու խաչքարերու հինգ 
տասնեակէ աւելի լուսանկարներ:    Քանդակագործ Ռոպերթ Մինասեանը տեղւոյն  վրայ  կը 
ցուցադրէր խաչքարի ստեղծման թեքնիքը: 
   Իր բնոյթով առաջին նմանատիպ ցուցադրութիւնը կը համընկնի  UNESCOի երկու տարբեր 
յանձնախումբերու նստաշրջաններու հետ,  ինչ որ պէտք է հնարաւորէ հայկական խաչքարի 
արուեստը ցուցադրել աշխարհի տարբեր ծայրերէն հրաւիրուած մասնագէտներուն: 
   Սակայն,  ա յս  «յաջողութեան»  կողքին,  մշակութային արժէքներու ջատագով  UNESCOն մեծ  
անակնկալ պատրաստած էր հայկական պատուիրակութեան համար: 
   Ցուցահանդէսի բացումէն ժամեր առաջ հանուեր էին բոլոր ցուցանմուշներու տեղանունները,  
խաչքարային մշակոյթի տարածման տուեալներն ընդգրկող քարտէսը,  ինչպէս նաեւ Ջուղայի 
խաչքարերը ոչնչացումէն ետք պատկերող լուսանկարը: 

      
   Մեզի հետ զրոյցի ընթացքին,  հայկական պատուիրակութեան ղեկավար, ՀՀ մշակոյթի 
նախարարի տեղակալ Արեւ Սամուէլեանը նշեց,  որ երկարատեւ բանակցութիւններ են վարուեր 
մինչ ցուցադրութիւնը:  Մասնաւորապէս UNESCOն դէմ է եղած ոչ միայն Թուրքիոյ եւ 
Ատրպէյճանի տարածքներուն վրայ,  այլ նաեւ Ղարաբաղի մէջ տեղակայուած խաչքարերու 
ցուցադրութեան: 
   Հայկական պատուիրակութիւնը զիջեր է միայն Ջուղայի խաչքարերու հարցին մէջ,  
այդուհանդերձ,  պահպանելով նախկին Ջուղայի լուսանկարը:  Ի պատասխան հայկական 
պատուիրակութեան յամառութեան՝   սրահէն դուրս տարուեր էր UNESCOի դրօշը:  Իսկ 
բացման արարողութեանը՝   ղեկավարութիւնը չներկայացաւ,  պատճառաբանելով 
զբաղուածութիւնը: 
   «Ուզում եմ հաւատալ,  որ իսկապէս զբաղուած էր», մեկնաբանեց Արեւ Սամուէլեանը:  Մեզ 
ասում էին՝  ներկայացնենք խաչքարերի ժամանակագրութիւնը,  որովհետեւ տեղանունների 
համար պէտք էր համաձայնեցնել տուեալ երկրների հետ:  Բայց դա իրենց խնդիրն էր:  
Ստացւում է,  որ այսօր  UNESCOն Ատրպէյճանի հրահանգով է շարժւում»: 
   Ջուղայի խաչքարերու հարցով,  UNESCOի միջամտութիւնը ակնկալողներու զարմանքը մեծ 
էր.  մշակութային ահաբեկումը ոչ միայն չի պատժուիր այսօր,  այլեւ կը փորձուի զայն կոծկել: 
Աղբիւր՝   ՀԵՏՔ 

######################################################################## 

  

Ուշ կամ կանուխ Լեռնային Ղարաբաղը՝  իբրեւ կողմ, պիտի մասնակցի 
բանակցային հոլովոյթին. Աշոտ Ղուլեան   

 
  

  

  

  

  

 
   «Մենք նախապէս ալ բանակցային հոլովոյթին մէջ որոշակի աշխուժ 

հանգրուաններ ունեցած ենք,  լուծումը կարծես շատ մօտ եղած է:  Այս անգամ ամէն ինչ կ ը 
կրկնուի:  Միջնորդ երկիրները ամէն ինչ կ՛ընեն,  որպէսզի Լեռնային Ղարաբաղի տագնապի 
լուծման հոլովոյթին մէջ որոշ յառաջընթաց արձանագրուի,  ե ւ այս առումով կարելի է,  ո ր 
Քազանի մէջ միացեալ յայտարարութիւն կատարուի»,  Հայաստանի Ազգային ժողովի եւ 
Լեռնային Ղարաբաղի Հանրապետութեան Ազգային ժողովի միջխորհրդարանական 
համաժողովէն ետք լրագրողներուն հետ զրոյցին ընթացքին յայտարարեց Լեռնային Ղարաբաղի 
Հանրապետութեան Ազգային ժողովի նախագահ Աշոտ Ղուլեան:  
   Ան աւելցուց,  ո ր Լեռնային Ղարաբաղի իշխանութիւններու սպասելիքները քազանեան 
հանդիպումէն այնքան ալ լաւատեսական չեն,  քանի ո ր Ազրպէյճան կ ը շարունակէ գործել 
ինչպէս միշտ` բանակցային հոլովոյթը նենգափոխելու,  տագնապի լուծման մէջ նոր տարրեր 
մտցնելու եւ ռազմատենչ յայտարարութիւններ կատարելու տրամաբանութեամբ: 
   Ըստ անոր,  Քազանի մէջ կարելի է որոշ համաձայնութեան գալ,  բայց նաեւ կրնայ փակուղային 
իրավիճակ ըլլալ:  Աշոտ Ղուլեան ընդգծեց,  ո ր փակուղիի պարագային քննարկումները կ ը 
շարունակուին,  աշնան ընթացքին քննարկումներու նոր հանգրուան տեղի պիտի ունենայ եւ 
պէտք է օգտագործել խորհրդարանական դիւանագիտութեան բոլոր հնարքները` 
ներկայացնելով Լեռնային Ղարաբաղի հարցին լուծման վերաբերեալ երկու պետութիւններու 
տեսլականը: 
   Պատասխանելով այն հարցումին,  ո ր կարելի՞ է,  ո ր Քազանի հանդիպումէն առաջ Ազրպէյճան 
շփման գիծին վրայ կրկին սադրանքներ իրականացնէ,  Աշոտ Ղուլեան յայտնեց,  ո ր նախորդ 
ամիսներուն եղած սադրանքները եւ հայկական կողմին պատասխանները պէտք է դաս ըլլան 
Ազրպէյճանի համար: 
   Ինչ կ ը վերաբերի շփման գիծին վրայ խաղաղարար ուժերու տեղակայման 
հաւանականութեան, ան նշեց,  ո ր այժմ անոր մասին խօսիլը վաղաժամ է,  որովհետեւ շրջանին 
մէջ խաղաղարար ուժերու տեղակայման համար անհրաժեշտ է բոլոր կողմերուն 
համաձայնութիւնը:  Ըստ անոր,  այս հանգրուանին մէջ անոր հիմքերը չկան: 
   Ան համոզում յայտնեց,  ո ր ուշ կամ կանուխ Լեռնային Ղարաբաղը` իբրեւ կողմ,  պիտի 
մասնակցի բանակցային հոլովոյթին:  «Կ՛երեւի այդ նպատակով է,  ո ր Լեռնային Ղարաբաղի 
նախագահը համանախագահներուն հետ վերջին հանդիպման ժամանակ արձանագրեց,  ո ր 
Ղարաբաղի մասնակցութիւնը բանակցային հոլովոյթին մենք կ ը տեսնենք այդ հոլովոյթի բոլոր 
հանգրուաններուն մէջ»,  ըսաւ Լեռնային Ղարաբաղի Ազգային ժողովի նախագահը: 

The New York Times.ՀՀ եւ Ատրպէյճանի միջեւ «սառեցուած»  հակամարտութիւնը 
կը սկսի եռալ 

 

   Ամերիկեան The  New York  T imes  թերթին մէջ տպագրուեր է  Էլէն Պերիի  «Հայաստանի եւ 
Ատրպէյճանի միջեւ սառեցուած հակամարտութիւնը կը սկսի եռալ» խորագիրով յօդուածը: 
 «1990ական   թ ո ւականն ե ր է ն  Ատրպէ յ ճանը   կ ը  փո ր ձ է  վերահսկողո ւթի ւն   հաստատե լ  
գերազանցապէս հայերով բնակեցուած Լեռնային Ղարաբաղի վրայ եւ այնտեղ վերադարձնել 
էթնիկ ատրպէյճանցիները,  որոնք  պատերազմի հետեւանքով  ստիպո ւ ե ր   ե ն   լ ք ե լ   ի ր ե ն ց  
տուները:    1994ի  զ ի ն ա դ ա դ ա ր ի   կ ն ք ո ւ մ է ն   ե տ ք,  միջազգային  միջնորդութեամբ  
բանակցութիւններ  կ'ընթանան խնդրի   կարգա ւորման   շ ո ւ ր ջ:    Ա յդ  գործընթացը  բ ո լ ո ր ի  
ուշադրութեան կեդրոնին   յա յտնուե լու   է   շուտով,  երբ   կողմերը  հանդիպում  կ'ունենան 
Ռուսաստանի Կազան քաղաքին մէջ: 
  Սակայն մարդիկ մեծ ակնկալիքներ չունին այդ հանդիպումէն,  անոնց համբերութիւնը սկսած 
է   հատի լ:    Օրինակ,  դիպուկահարներու դասընթացքներու   յաճախող  34ամեայ  Շաֆազ  
Իսմայիլովան կը նշէ,  որ աւելի լաւ է պատերազմի մասնակցի,  քան ապարդիւն սպասէ ե ւս  20 
տարի:  Իր ընկերուհին՝   Շաֆազ Ամրահովան իր հերթին կը նշէ,  թէ պատերզմը հաւասարաչափ 
վատ է բոլորի համար, սակայն երբեմն իրավիճակը այդ կը պահանջէ: 
   Խորհրդային միութիւնը որպէս ժառանգութիւն թողեց մի քանի գլխացաւանքներ՝   Լեռնային 
Ղարաբաղը, Մերձնեստրը Մոլտովայի մէջ,  Աբխազիան ու Հարաւային Օսիան Վրաստանի մէջ:  
Անոնք բոլորն ալ կը գտնուին «սառեցուած»  վիճակի մէջ,  սակայն 2008 թուականի Վրաստանի 
փորձը ցոյց տուաւ,  թէ որքան շուտ անոնք կրնան «թէժանալ»: 
   Հայաստանին ձեռնտու է Ղարաբաղի մէջ s ta tus  quoի պահպանումը:    Ատրպէյճանը քիչ մը 
հեռուն  կը  նա յի,  թէե ւ  ան հեշտութեամբ կրնայ  վտարել  հայկական զօրքերը,  սակայն  կը  
վախնայ,  որ Հայաստանին օգնելու համար Ռուսաստանը կրնայ իր բանակը ուղարկել,  ինչպէս 
որ տեղի ունեցաւ Հարաւային Օսիայի պարագային: 
   Սակայն  պայմանները աստիճանաբար փոխուեցան վտանգաւոր ուղղութեամբ:    ԵԱՀԿ 
միջնորդութեամբ տարուող բանակցութիւնները ձախողեցան անցեալ  տարի՝   յետին փլան 
թողնելով «հիմնարար սկզբունքներու մասին» համաձայնագիրը: 
   Ներկայիս կողմերը բանակաշինական մեծ աշխատանքներ կ'իրականացնեն:    Ատրպէյճանը 
աւելի լուրջ ֆինանսական միջոցներու կը տիրապետէ:    Միջազգային ճգնաժամային խումբի 
տուեալներով,  2003  թուականէն սկսեալ Ատրպէյճանը 2 0  անգամ մեծցուցած է իր ռազմական 
ծախսերը: 
  Ատրպէյճանի նախագահի աւագ խորհրդական Ալի Հասանովը կը նշէ,  որ որեւէ երաշխիք չկայ,  
որ Հայաստանի եւ Ատրպէյճանի միջեւ պատերազմը չսկսի վաղը կամ միւս  օ ր:    Ըստ իրեն,  
Պաքուն  խորապէս հիասթափուած  է   մ ի ջազգա յին   մի ջնորդո ւթեն էն,  ք ա ն ի   ո ր   ԱՄՆը,  
Ռուսատանն ու Ֆրանսան չեն կատարած ա յ ն,  ինչ նախապէս խոստացեր էին:    Բացի ատկէ,  
ԱՄՆի համար աւելի կարեւոր են Աֆղանիստանը,  Իրաքը,  Հիւսիսային Ափրիկէն,  Եւրոպայի 
հակահրթիռային համակարգը,  քան Լեռնային Ղարաբաղը: 

 

   
Պաքուի՝   ակտիւ գործողութիւններու դիմելու խթաններէն մէկը,  փախստականներու խնդիրն 
է:    ՄԱԿի տուեալներով,  Ատրպէյճանի մէջ առկայ է 586,013 փախստական,  որ կը կազմէ անոր 
բնակչութեան 7  տոկոսը:    Միջազգային վերաբնակեցման հետազօտական կեդրոնը կը  նշէ,  որ  
ա տ ի կ ա   ա շ խ ա ր հ ի   ա մ ե ն ա բ ա ր ձ ր   ց ո ւ ց ա ն ի շ ն ե ր է ն   մ է կ ն  
է:                                                                                   
   Ատրպէյճանական կողմը կը նշէ,  որ այդ փախստականները այլեւս չեն կրնար տանիլ իրենց 
դրութիւնը,  անոնք պատերազմ կ'ուզեն,  անոնք այլեւս որեւէ  

  
խոստումի չեն հաւատար»: 
Աղբիւրը՝   Ժամանակ 

Համաձայնութիւն գոյացած է՝ Ղարաբաղի մէջ   խաղաղապահներ տեղակայելու 
հարցին շուրջ. Մամետիարով 

 

   Ատրպէյճանական Trend լրատուական գործակալութեան տեղեկատուութեամբ,  Ատրպէյճանի 
արտգործնախարար Էլմար Մամետիարով լրագրողներուն յայտարարեր է,  որ համաձայնութիւն 
ձեռքբերուած է Լեռնային Ղարաբաղի մէջ՝   խաղաղապահներու տեղակայման շուրջ: 
   «Այդ մասին համաձայնագիրով կը նախատեսուի,  որ խաղաղապահները չեն ներկայացնելու 
ո՛չ համանախագահող,  ո՛չ  ալ  տարածաշրջանային երկիրները:    Լեռնային Ղարաբաղի մէջ 
խաղաղապահներու տեղակայումը ներառուած է հակամարտութեան կարգաւորման առնչուող 
հիմնարար սկզբունքներու մէջ: 
   Ղարաբաղեան հակամարտութեան կարգաւորումը ընթանալու է  աստիճանաբար:    Բոլոր 
փուլերը  փոխկապակցուած են  իրարու:    Գանատայի  մէջ  տեղի  ո ւնեցած  Մեծ  ո ւթնեակի 
հանդիպման ժամանակ, սահմանուեցան խնդրի կարգաւորման հիմնական սկզբունքները: 
  Առաջին հերթին,  «բռնագրաւուած» տարածքներէն պէտք է դուրս բերուին հայկական զօրքերը,  
պէտք է բացուին հաղորդակցութիւններն ու ճանապարհները,  ապա պէտք է վերականգնուին 
ա ռ ա ւ ե լ   վ ա ղ  «բռնագրաւուած»  տարածքները,  հարկադիր տեղահանուածները  պ է տ ք   է  
վերադառնան իրենց հողերը եւ պէտք է տեղակայուին խաղաղապահ ուժեր»: 
Աղբիւր՝  Ժամանակ 

Կը քննարկուի ԼՂ միջանկեալ կարգավիճակի հարցը.Անճէյ Գասպըրճիկ  

 

   Ռո ւսական  R e g n um  գործակալութեան կայքին մէջ,  հրապարակուեր է  լ ե հ ա կա ն  «Նոր 
Արեւելեան Եւրոպա»  պարբերականին ԵԱՀԿ գործող նախագահի անձնական ներկայացուցիչ 
Անճէյ Գասպըրճիկի տուած հարցազրոյցը,  ուր  ան անդրադարձ կը  կատարէ ղարաբաղեան 
հակամարտութեան կարգաւորման խնդրին. 
   «Անկասկած,  այսօր մենք մօտ ենք այդ խնդրի կարգաւորման:    Այսօր արդէն յայտնի է այն,  
ի ն չ ն  ա ն հ նար   կ ը համարուէր:    Որոշ  առաջարկներ անցեալին  մ ե ր ժ ո ւ ե ր   ե ն:    Օրինակ, 
Հայաստանը մերժեց լայն ինքնավարութեամբ Ղարաբաղն Ատրպէյճանի կազմին մէջ թողելու 
առաջարկը:  Ատրպէյճանը,  իր հերթին,  մերժեց այդ շրջանի անջատումն իրմէ: 
   Խնդրի լուծման համար անհրաժեշտ է նուազագոյնի հասցնել պատերազմի սպառնալիքը:  
Ա ս ո ր   հ ա մ ա ձ ա յ ն   ե ն   Ե Ա Հ Կ   Մ ի ն ս կ ի  խ ո ւ մ բ ի   համանախագահ ն ե ր ը,  հ ա յ ե ր ն   ո ւ  
ատրպէյճանցիները: 
   Սա  շատ   բա ր դ   ի րա վ ի ճա կ   է,  այս  հակամարտութիւնը  Ատրպէյճանի ու  Հայաստանի 
նախագահներու համար տինամիտ է,  որ կը պայթի,  եթէ սխալ քայլ կատարեն:    Անոնք կրնան 
զրկուիլ իրենց պաշտօններէն, հետեւաբար պէտք է զգոյշ գործեն: 
  Ատրպէյճանը կը գտնուի շահաւէտ դրութեան մէջ,  քանի որ ունի նաւթ եւ կազ,  որոնցմէ մեծ 
շահոյթներ կը ստանայ:    Անոր ռազմական ծախսերը  աւե լի  մեծ  են,  քան Հայաստանի ողջ 
պիւտճէն:    Մի ւ ս   կ ո ղմ է,  հա յ ե ր ը   լա ւ   դ ի ր ք ե ր   կ ը  պահպանեն  լ ե ռ ն ե ր ո ւ   մ է ջ,  մինչդեռ 
ատրպէյճանցիները կեդրոնացած են հովիտներու մէջ: 
   2004 թուականէն,  մենք առաջ կը շարժինք՝   համաձայնագրի ընդհանուր շրջանակ մշակելու 
ուղղութեամբ եւ մեծ  յառաջընթաց գրանցած ենք:    Համախոհութեան առաջարկներու մասին  
հրապարակաւ յայտարարեր են ԵԱՀԿ Մինսկի խումբի համանախագահ երկիրները՝   Ֆրանսան, 
Ռուսաստանը եւ ԱՄՆը: 
   Ա ն ո ն ք   կ'առնչո ւին  Լեռնային  Ղարաբաղի   շո ւրջ   գտնուող  տարածքներու  ազատման, 
բացառութեամբը՝ Ղարաբաղը Հայաստանին կապող Լաչինի միջանցքին,  փախստականներու 
վերադարձին   եւ անվտանգութեան երաշխիքներու ապահովման: 
   Ապա մինչեւ  խաղաղութեան կնքումը,  ինչ  որ  կրնայ  տեղի ունենալ  այդ  տարածքէն ներս 
հանրաքո ւ էի   կա յացո ւմ էն   ետք,  գ ո յ ո ւ թ ի ւ ն   ո ւ ն ի   Լ ե ռ նա յ ի ն   Ղարաբաղի   մ ի ջանկ եա լ 
կարգավիճակի հարց,որ պէտք չէ էապէս տարբերի այն կարգավիճակէն,  որ այս պահուն ունի 
ԼՂՀն:    Այդ ժամանակ անհրաժեշտ պիտի ըլլայ միջանկեալ այդ կազմաւորման միջազգային 
ճանաչումը:    Շ ր ջանակա յ ի ն   համաձա յ նագր ի   ը ն դ ո ւ ն ո ւ մ է ն   ետք,  պ իտի   կա յանան  
մանրամասնութեանց շուրջ քննարկումները: 
   Դեռեւս չ յստակեցուած շատ հարցեր մնացեր են:    Օրինակ,  ԼՂն ու  Հայաստանը իրարու  
կապող միջանցքը:    Ատրպէյճանը պաշտօնապէս համաձայն է ատկէ հրաժարելու:    Սակայն 
անհրաժեշտ է համաձայնեցնել այդ միջանցքի հետ կապուած բոլոր մանրամասնութիւնները:  
Օրինակ,  անոր լայնութեան չափը,  եւ   այն,  թէ մինչեւ  խաղաղութեան կնքումը,  ո ՞վ  պիտի 
վերահսկէ զայն: 
   Խնդրայարո յց  կը  մնայ  նաեւ  հանրաքուէի  կայացումը,  զոր   հա յ ե ր ը   կ ը  տեսն ե ն   ԼՂ  
բնակչութեան 1989ի մարդահամարի արդիւնքներու  հիման վրայ,  պարզ քուէարկութեան 
միջոցով,  երբ հայերը երեք անգամ կը գերազանցէին ատրպէյճանցիները:    Մինչդեռ,  ԼՂն   իր  
տարածքը համարող պաշտօնական Պաքուն ալ կը յենի սեփական Սահմանադրութեան վրայ,  
ինչ որ կը նախատեսէ հանրաքուէ կայացնել ողջ Ատրպէյճանի մէջ:    Ասոր համար   ալ,  դեռեւս 
կարելի չէ նշել հանրաքուէի քոնքրէթ ամսաթիւը»: 
Աղբիւր՝  Ժամանակ 

Առաջին անգամ ամբողջութեամբ տպագրուեր է Վուտրօ Ուիլսոնի Իրաւարար 
Վճիռը  

 

   Մա յ ի ս  30ի ն,  ԱրնենիաՄարիոթ հիւրանոցին  մ է ջ ՝   տեղի  ո ւնեցած   է  Արա Պապեանի 
հեղինակած,  ԱՄՆ նախագահ Վուտրօ Ուիլսոնի ՝   Հայաստանի եւ Թուրքիոյ միջեւ սահմանը 
որոշող Իրաւարար վճռի ամբողջական զեկոյցի անդրանիկ հրատարակութեան շնորհանդէսը: 
   Ակնյայտ է,  որ միայն միջազգային իրաւունքը բաւարար չէ   լուծելու  Հայկական հարցը:   
Սակայն,  նոյնքան ակնյայտ է,  որ հայթրքական դիմակայութեան մէջ միջազգային իրաւունքի 
ոլորտը մեր ուժեղագոյն ասպարէզն է,  հետեւաբար նման հզօրագոյն գործիքի  ո չբաւարար 
օգտագործումը կը լինի աններելի սխալ,ըսեր է Մոտուս Վիվենտի կեդրոնի ղեկավար Արա 
Պապեանը, շնորհանդէսի ժամանակ: 
   Վուտրօ Ուիլսոնի իրաւարար վճիռը երբեւէ չէ տպագրուած ամբողջութեամբ:    Այս բացը կը 
լրացնէ վերոնշեալ գիրքը: 
   Յատկանշական է,  որ Վուտրօ Ուիլսոնի իրաւարար վճիռը կատարման համար պարտադիր 
փաստաթուղթ է ՄԱԿի  192  անդամ պետութիւններէն 142ի համար,  ներառեալ ՄԱԿի  ԱԽի  
մշտական 5 անդամներէն 4ի համար, քանի որ պետութիւնները ուղղակի թէ անուղղակի իրենց 
մասնակցութիւնը բերելով Իրաւարար վճռի հայցադիմումին՝  նախապէս տուած կ'ըլլան իրենց 
անվերապահ համաձայնութիւնը՝   որպէս պարտադիր ընդունելու որեւէ կայացուելիք վճիռ:   
«Հրատարակման նպատակը ՀՀ արտաքին քաղաքականութեան նոր գործիքներ ու  լծակներ 
տալն է»,ըսեր է Արա Պապեանը: 
   «Բանակցութիւն  նշանակում  է  որոշակի   լծակ ո ւնենալ   դիմացինիդ  վրա յ:    Եթէ   մ ենք 
ցանկանում ենք թուրքերի հետ յարաբերութիւններ բարելաւել,  չենք կարող խնդրանքներով 
կամ արձանագրութիւններով դա անել,  նրանք  մեզ  անընդհատ կը  խաբեն:    Մենք  պէտք է  
ունենանք մի ռէալ փաստաթուղթ»:  
   Ան ընդգծեր է, որ մենք շատ կը կարեւորենք ցեղասպանութեան ճանաչման գործընթացը,  ինչ 
որ բնականաբար լաւ է,  սակայն ատկէ հատուցում չի բխիր: 
   «Ցեղասպանութիւնից չի  բխում հատուցում:    Ցեղասպանութիւնն իր ժամանակն ունէր,  
յատկապէս մինչեւ 1991թ. ,  երբ Հայաստանը պետութիւն չէր,  իսկ Իրաւարար վճիռը կատարուել 
է յօգուտ Հայաստանի Հանրապետութեան»,ընդգծեր է Ա.  Պապեանը: 
   Ի ն չ   կ ը   վ ե ր ա բ ե ր ի   ա ն ո ր,  թ է   ի ն չ ո ւ   հ ա յ  դի ւանագիտութի ւնը   չ օ գտագործեր  ա յս  
դիւանագիտական վճիռը,  Արա Պապեանը  նշեր   է,  թ է   չ ի  կ ր նար   ը ս ե լ,  թէ  ինչքանով  այդ  

դ ի ւանագիտական   գործիքը  պիտի   օ գտագործո ւ ի,  ք ա ն ի   ո ր   կ ա յ  ն մ ա ն  իներցիոն 
 մտածողութիւն: 

 
  

  

  

  

  

 
   «Տեսէք,  օրինակ,  Ղ ա րա բա ղ ի   հ ա ր ց ո վ  

բանակցութիւնները գնացել են տարածքային ամբողջականութեան եւայլնի շուրջ ու այդպէս էլ 
գնում են:  Դժուար է փոխելը»: 
   Հայթ ր քական   յա րաբ ե ր ո ւ թ ի ւ ն ն ե ր ո ւ   կար գա ւ ո ր ման  հ ա ր ց ո վ,  ստորագրուած 
արձանագրութիւններու վաւերացման գործընթացի տապալումը,  Ա.  Պապեանի կարծիքով,  
կրնայ հիմք հանդիսանալ իներցիոն  ընթացքը փոխելու համար: 
   «Բայց դրա համար քաղաքական կամք է պէտք:  Մէկը պէտք է որոշում կայացնի:  Մէկը պէտք է 
լինի,  որ ասի այ այսօրուանից չստացուեց ու մենք արմատապէս փոխում ենք»: 
   Գիրքը պատրաստուեր է Մոտուս Վիվենտիի կողմէ,  հրատարակման ծախսերն ալ հոգացեր են 
սփիւռքահայ բարերարներ Վարդան Սիրմաքէշը եւ Հրաչ Գաբրիէլեանը: 
Աղբիւր՝   7or.am  

